
ИШ ҲАҚИ, ПЕНСИЯЛАР ВА 
НАФАҚАЛАР МИҚДОРИНИ 

ОШИРИШ ТЎҒРИСИДА

Ўзбекистон Республикаси Президентининг 
ФАРМОНИ

Аҳоли турмуш даражасини оширишга қаратилган 
чора-тадбирлар изчиллигини таъминлаш ҳамда фуқа-
роларнинг даромадларини ошириб бориш мақсадида:

1. 2023 йил 1 апрелдан бошлаб пенсиялар ва нафа-
қалар миқдори 7 фоизга оширилсин.

2.  2023 йил 1 апрелдан бошлаб Ўзбекистон Респуб-
ликаси ҳудудида:

пенсияни ҳисоблашнинг базавий миқдори – ойига 
347 000 сўм;

ёшга доир энг кам пенсия миқдори – ойига 677 000 сўм;
ногиронлик пенсиялари, жумладан иш стажи тўлиқ 

бўлмаган чоғдаги ногиронлик пенсиясининг энг кам 
миқдори – ойига 747 000 сўм;

меҳнатга лаёқатсиз фуқароларга бериладиган ногирон-
лик нафақаси ва болаликдан ногиронлиги бўлган шахс-
ларга бериладиган нафақа миқдори – ойига 747 000 сўм;

1941–1945 йиллардаги уруш оқибатида ногирон 
бўлган шахслар ва унинг қатнашчилари, шунингдек, 
фашистлар концлагерларининг вояга етмаган собиқ 
маҳбуслари ва Ленинград шаҳри қамал қилинган даврда 
ишлаган шахсларнинг энг кам пенсия миқдори устама-
ларни инобатга олган ҳолда – ойига 3 296 000 сўм;

белгиланган ёшга доир энг кам пенсия миқдоридан 
(677 000 сўмдан) 747 000 сўмгача пенсия олувчиларнинг 
ёшга доир пенсиялари миқдори – ойига 747 000 сўм;

зарур иш стажига эга бўлмаган кекса ёшдаги фуқаро-
ларга бериладиган нафақа миқдори – ойига 535 000 сўм;

иш стажи тўлиқ бўлмаган чоғдаги ёшга доир пенсия-
нинг энг кам миқдори қўшимча тўловни ҳисобга олган 
ҳолда – ойига 535 000 сўм;

ўзгалар парваришига муҳтож ногиронлиги бўлган 
18 ёшгача болаларнинг парвариши билан банд бўлган 
боланинг қонуний вакилига бериладиган нафақа миқ-
дори – ойига 535 000 сўм;

боқувчисини йўқотганлик нафақаси олувчиларнинг 
бир нафар меҳнатга қобилиятсиз оила аъзоси учун на-
фақа миқдори – ойига 535 000 сўм этиб белгилансин 
ва кейинги ҳар бир меҳнатга қобилиятсиз оила аъзоси 
учун – 198 000 сўмдан қўшилсин;

боқувчисини йўқотганлик пенсияси олувчиларнинг 
бир нафар меҳнатга қобилиятсиз оила аъзоси учун пен-
сиянинг энг кам миқдори – ойига 535 000 сўм этиб бел-
гилансин ва кейинги ҳар бир меҳнатга қобилиятсиз оила 
аъзоси учун амалдаги тартибга мувофиқ пенсия тўлансин.

3. 2023 йил 1 майдан бошлаб бюджет ташкилотлари 
ходимларининг иш ҳақи миқдори 7 фоизга оширилсин.

4. 2023 йил 1 майдан бошлаб Ўзбекистон Республи-
каси ҳудудида:

меҳнатга ҳақ тўлашнинг энг кам миқдори – ойига 
980 000 сўм;

базавий ҳисоблаш миқдори – ойига 330 000 сўм этиб 
белгилансин.

5. Белгилансинки:
бюджет ташкилотлари ходимларининг иш ҳақла-

рини ошириш билан боғлиқ харажатлар – Ўзбекистон 
Республикасининг “2023 йил учун Ўзбекистон Респуб-
ликасининг Давлат бюджети тўғрисида”ги Қонунига му-
вофиқ иш ҳақи, пенсиялар, стипендиялар ва нафақалар 
миқдорини, шунингдек, айрим хизмат турлари бўйича 
тарифларни ошириш билан боғлиқ харажатлар учун 
ажратилган бюджет маблағлари ҳисобидан;

пенсиялар ва нафақалар миқдорларини ошириш 
билан боғлиқ харажатлар – Давлат бюджети ҳамда 
Иқтисодиёт ва молия вазирлиги ҳузуридаги бюджетдан 
ташқари Пенсия жамғармаси маблағлари ҳисобидан 
қопланади.

6. Мазкур Фармон талабларини бажариш учун талаб 
этиладиган қўшимча маблағлар Ўзбекистон Республи-
касининг республика бюджети харажатларини ошириш 
ҳисобига молиялаштирилсин.

Иш берувчиларга иш ҳақи миқдорини қонунчилик 
ҳужжатларида белгиланган меҳнатга ҳақ тўлашнинг энг 
кам миқдоридан кам бўлмаган ҳолда тўлашни таъмин-
лаб, иш ҳақи миқдорини меҳнатга ҳақ тўлашнинг энг 
кам миқдорига мувофиқ ошириш тавсия этилсин.

7. Иқтисодиёт ва молия вазирлиги:
Ўзбекистон Миллий ахборот агентлиги, Ўзбекистон 

Миллий телерадиокомпанияси, Ахборот ва оммавий 
коммуникациялар агентлиги билан биргаликда ушбу 
Фармоннинг мақсади, вазифалари ва ундан кутилаётган 
натижаларни оммавий ахборот воситалари, Интернет ва 
ижтимоий тармоқларда кенг ёритиш ишларини ташкил 
қилсин;

манфаатдор вазирлик ва идоралар билан биргалик-
да икки ой муддатда қонунчилик ҳужжатларига ушбу 
Фармондан келиб чиқадиган ўзгартириш ва қўшимчалар 
тўғрисида Вазирлар Маҳкамасига таклифлар киритсин.

8. Мазкур Фармоннинг ижросини самарали ташкил 
қилишга масъул ва шахсий жавобгар этиб иқтисодиёт 
ва молия вазири Ш.Д. Кудбиев белгилансин.

Фармон ижросини муҳокама қилиб бориш, ижро учун 
масъул ташкилотлар фаолиятини мувофиқлаштириш ва 
назорат қилиш Бош вазир ўринбосари Ж.А. Қўчқоров 
зиммасига юклансин.

 
Ўзбекистон Республикаси 
  Президенти            Ш. МИРЗИЁЕВ

Тошкент шаҳри,
2023 йил 28 март

Халқ Конституцияси 
билан халқчил давлат сари!

ÐÅÔÅÐÅÍÄÓÌ – ÄÅÌÎÊÐÀÒÈßÍÈÍÃ 
ÎËÈÉ ØÀÊËÈ

Саволга Олий Мажлис Қонунчилик палатаси де-
путати, ЎзХДП фракцияси аъзоси Анвархон Темиров 
жавоб берди:

–  Референдум энг муҳим масалаларда халқнинг фикри-
ни олиш, шу асосда иш тутиш, деган мазмунни англатади.

Референдум (лотинчадан – бирор нарса ҳақида хабар 
бериш) - миллий, минтақавий ёки маҳаллий аҳамиятга эга 
бўлган энг муҳим масалалар бўйича фуқароларнинг хоҳиш-
иродасини бевосита ифодалаш шакли ҳисобланади. 

У тўғридан-тўғри демократиянинг энг муҳим институти 
бўлиб, энг муҳим қарорларни қабул қилишда халқнинг бе-
восита иштирокини кафолатлайди.

Сайлов ва референдумнинг бир-биридан фарқи шунда-
ки, референдум энг муҳим умуммиллий масалалар бўйича 
ўтказилади, сайловдан кўзланган мақсад эса Президент, де-
путатлар, маҳалла оқсоқоллари каби мансабдор шахсларни 
сайлашдан иборат бўлади.

Референдум зарур бўлганда исталган вақтда ўтказилиши 
мумкин, сайловлар эса ўз муддатларига эга (масалан, де-
путатлар сайлови ҳар 5 йилда ўтказилади). Референдум ва 
сайловни бирлаштирувчи муҳим жиҳат шундаки, ҳар икки 
ҳолатда ҳам улар халқнинг иродасини ифодалайди.

Сайловда номзодлардан бири танланса, референдумда овоз 
бериш бюллетенида масаланинг матни аниқ акс эттирилиб, 
фуқаро хоҳиш-иродасини «ҳа» ёки «йўқ» шаклида билдиради.

Жорий йилнинг 24-25 март кунлари Олий Мажлис 
Қонунчилик палатаси Спикери Н.Исмоилов бошчили-
гидаги бир гуруҳ депутатлар Қашқадарё вилоятида 
бўлишди.

Қарши ҳамда Шаҳрисабз шаҳарларида маҳаллий Кенгаш 
депутатлари билан ўтказилган тадбирларда Конституциямизга 
киритилаётган ўзгартириш ва қўшимчаларнинг мазмун-моҳия-
ти, аҳамияти ҳақида тўхталиб ўтилди.

Тадбирларда депутатлар, фаоллар, ёшлар вакиллари янги-
ланган Конституциямизнинг референдум орқали қабул қили-
нишини қанчалик аҳамиятли эканлиги, умумхалқ муҳокамаси 
ҳар томонлама мукаммал ташкил этилганлиги, парламент пала-
талари йиғилишларида Конституциявий қонун очиқ ва ошкора 
муҳокамалардан ўтказилганлигини алоҳида таъкидладилар.

Ғузор туманидаги “Даштобод” маҳалласида ўтказилган учра-
шувда маҳалла вакиллари сўнгги йилларда юртимизда деҳқон 
хўжаликлари ва томорқа ер эгаларининг ҳуқуқлари ва қонуний 
манфаатлари ҳимоя қилинаётгани, аҳолининг қўшимча даро-
мад олиш имкониятлари кенгаяётгани, халқимиз дастурхонига 
сифатли ва арзон қишлоқ хўжалиги маҳсулотларини етказиш 
ҳажми ошаётганини қайд этиб, соҳадаги ишлардан мамнун 
эканликларини билдиришди. Қабул қилиниши мўлжалланаётган 
янги Конституцияда ҳам қишлоқ хўжалиги, ердан унумли фой-
даланишга қаратилган қоидалар акс этганини таъкидладилар.

Депутатлар “Янгиҳаёт” маҳалласида “Очиқ бюджет” тизи-
ми орқали маҳаллани обод қилиш йўлида амалга оширилган 
ишларни ҳам кўздан кечиришди. Мазкур жараёнда маҳалла 
фаоллари ушбу тизим орқали маҳаллани обод қилганликлари, 
“Очиқ бюджет” тизими аҳолини қийнаб келаётган муаммолар-
нинг ечимини топишда муҳим омил бўлаётганини айтиб ўтишди.

Бўлиб ўтган учрашув ва мулоқотларда фуқаролар мамлака-
тимизда амалга оширилаётган Конституциявий ислоҳотларни 
тўлиқ қўллаб-қувватлаган ҳолда, Конституциявий қонун лойи-
ҳасининг юртимиз тарихида илк бор референдум орқали қабул 
қилинаётганлигини мамнуният билан маъқулладилар.

ЯНГИЛАНАЁТГАН 
КОНСТИТУЦИЯНИНГ 
МАЗМУН-МОҲИЯТИ 

КЕНГ ЖАМОАТЧИЛИККА 
ТУШУНТИРИЛДИ

– Кейинги вақтларда референдум ҳақида кўп 
эшитяпмиз. Унинг сайловдан нима фарқи бор?

Ҳасан Абдуҳамидов, 
иш бошқарувчи, Тошкент шаҳри.

35 ТУРДАГИ ОЗИҚ-ОВҚАТ 
МАҲСУЛОТЛАРИГА БОЖЛАРДАН 

ИМТИЁЗ БЕРИЛДИ
Халқ дастурхони тўкин бўлиши учун давлатимиз 

раҳбарининг фармони билан 2024 йил 1 январгача 
35 турдаги озиқ-овқат маҳсулотларига божлардан 
имтиёз берилди. Бундан ташқари, 1 майдан ижти-
моий реестрга кирган аҳолига мол, қўй ва парранда 
гўшти, тухум ва ўсимлик ёғи харид қилса, қўшилган 
қиймат солиғи қайтарилади. Бу орқали 2 миллион-
дан ортиқ оилага енгиллик бўлади.

Йиғилишда таъкидланганидек, 
мамлакатимизда Президент Шавкат 
Мирзиёев ташаббуси билан амалга 
оширилаётган кенг кўламли исло-
ҳотлар ижтимоий йўналтирилган-
лиги билан инсон қадрини улуғлаш 
тамойилларини амалда тўла ифода 
этмоқда.

Ўзбекистон ХДПнинг ижтимоий 
адолат, ижтимоий тенглик ва иж-
тимоий демократия мезонларига 
жавоб берадиган ижтимоий де-

мократик давлатни шакллантириш 
мақсади Янги Ўзбекистон тараққиёт 
стратегиясининг устувор йўналиш-
лари ҳамда уни 2023 йилда амалга 
оширишга оид давлат дастурининг 
вазифаларига тўлиқ мос келади.

Пленумда Янгиланаётган 
Конституцияда партия ғоялари, 
таклифлари акс этаётгани тари-
хий имконият ва ютуқ бўлаётга-
нига алоҳида урғу берилди. 

Хусусан, меҳнатга ҳақ тўлашнинг 
энг кам миқдори инсоннинг муносиб 
яшаш эҳтиёжига мос бўлиши, давлат 
фуқароларни ишсизликдан ҳимоя 
қилиши, камбағалликни қисқарти-
риш чораларини кўриши, ногирон-

лиги бўлган шахслар жамиятнинг 
тенг ҳуқуқли аъзоси бўлишига оид 
кафолатлар белгиланмоқда.

Шунингдек, бепул тиббий хизмат 
ҳам мустаҳкамланаётгани, умуман, 
Конституциявий қонун лойиҳасида 
ижтимоий ҳуқуқлар билан боғлиқ 
нормалар сони бир неча бараварга 
кўпайиши кутилаётгани партия элек-
торати манфаатларини, ижтимоий 
давлат тамойилини акс эттирмоқда.

Шунинг учун Халқ демократик 

партияси Конститу-
циявий ислоҳотларни 
тўлиқ қўллаб-қувват-
лаган ҳолда, унда бел-
гиланаётган янги қоида 
ва меъёрларни кенг 
жамоатчилик, партия 
аъзолари ва электорати 
орасида кенг тушун-
тириш, жамиятда фу-
қаролик маърифатини 
ривожлантириш бўйича 
чора-тадбирларини иш-
лаб чиқмоқда.

Йиғилишда 2022-
2026 йилларга мўл-
жалланган Янги Ўзбе-

кистоннинг тараққиёт стратегиясини 
“Инсонга эътибор ва сифатли таълим 
йили”да амалга оширишга оид дав-
лат дастури партия ташкилотлари ва 
депутатлик бирлашмалари олдига 
янги, ижтимоий аҳамиятга эга бўл-
ган вазифа ва устувор мақсадларни 
қўяётгани таъкидлаб ўтилди. Давлат 
дастурида белгиланган мақсадлар 
амалга ошиши орқали партия Сайло-
волди дастурининг кўплаб бандлари 
ижроси таъминланишига имконият 
яратилади.

Партия Сайловолди дастурида 
белгиланган ғоя ҳамда вазифаларни 
амалга оширишга жиддий эътибор 
қаратмоқда. Ҳозирги кунга келиб, 

16 та дастурий устувор мақсад пар-
тия фракцияси иштирокида қабул 
қилинган қонунларда ўз аксини 
топган. Хусусан, 2022 йилда ХДП 
фракциясининг фаол иштирокида 
Ўзбекистон Республикасининг «Таш-
қи меҳнат миграцияси тўғрисида»ги, 
«Фуқароларнинг давлат пенсия таъ-
миноти тўғрисида»ги, «Ўзбекистон 
Республикаси Меҳнат кодексини 
тасдиқлаш тўғрисида»ги, «Давлат 
фуқаролик хизмати тўғрисида»ги 
ва бошқа қатор қонунларга пар-
тия манфаатларидан келиб чиқиб, 
тегишли ўзгартишлар киритилди. 
Бундан ташқари, норматив-ҳуқуқий 
тартибга солиш даражасида амалга 
ошириш босқичида партиянинг 9 
та дастурий устувор йўналишининг 
долзарблиги сақланиб қолмоқда.

Янгиланаётган Конституция пар-
тия ва унинг электорати учун прин-
ципиал аҳамиятга эга эканлигидан 
келиб чиқиб, бош мақсад “Ўзбекис-
тон Республикаси Конституцияси 
тўғрисида”ги Ўзбекистон Респуб-

ликаси Конституциявий қонуни 
лойиҳасини қўллаб-қувватлаш ва 
ундаги ғоя ва меъёрларни электорат 
вакиллари, халқимиз орасида кенг 
тушунтириш экани таъкидланди.

Шу мақсадда референдумга му-
носиб тайёргарлик кўриш, аҳоли 
ўртасида тарғибот, ташвиқот ишла-
рини амалга ошириш, партиянинг 
жараёнда фаол иштирок этишини 
таъминлаш зарурлиги таъкидланди. 
Фикр-мулоҳазалар айтилиб, тегишли 
қарорлар қабул қилинди, чора-тад-
бирлар режаси тасдиқланди.

Пленумда, шунингдек, Олий 
Мажлис Қонунчилик палатасидаги 
партия фракциясига электорат ман-
фаатлари ва партия дастурий мақ-
садларидан келиб чиқиб, Янги Ўзбе-
кистоннинг тараққиёт стратегиясини 
2023 йилда амалга оширишга оид 
давлат дастурида назарда тутилган 
қонун ижодкорлигида фаол иштирок 
этиш тавсия этилди.

Бундан ташқари, партия электо-
рати бўлган эҳтиёжманд, камбағал 
оилалардаги ҳақиқий муҳитни ўр-
ганиш, бундай оилалар вакилла-
рининг бандлигини таъминлашга 
тўсиқ бўлаётган ҳар бир масалани 
чуқур ва атрофлича таҳлил қилиш, 
муаммоларни ечиш учун барча куч 
ва имкониятларни сафарбар этишга 
чақирилди.

Уйма-уй юриш орқали фуқаро-
ларга манзилли ёрдам кўрсатиш, 
аҳолига мамлакатимизда олиб 
борилаётган ислоҳотларнинг мақ-
сади ва моҳиятини тушунтириш, 
хотин-қизларни қўллаб-қувватлаш, 
уларнинг бандлигини таъминлашга 
қаратилган фаолиятни кучайтириш 
зарурлиги, иқтидорли ёшларни сиё-
сий ҳаётга фаол жалб этиш ҳамда 
партия ишларида ўзларини намоён 
қилишлари учун имкониятлар яра-
тиб беришга эътибор қаратиш ло-
зимлиги таъкидланди.

Пленумда кун тартибидаги ма-
салалар бўйича фикр-мулоҳаза ва 
таклифлар билдирилди. Муҳокама-
лардан сўнг партия ташкилотлари 
ва депутатлик бирлашмалари олдида 
турган муҳим вазифалар белгилаб 
олинди.

Пленумда партиянинг 2022 йил-
даги ижтимоий-сиёсий ва молиявий-
хўжалик фаолияти натижалари му-
ҳокама қилиниб, тегишли қарорлар 
қабул қилинди.

Ўзбекистон ХДП Марказий 
Кенгаши Ахборот хизмати.

Ўзбекистон Халқ демократик пар-
тияси Конституциявий ислоҳотлар 
ташаббусини илк кунларданоқ қўл-
лаб-қувватлашини маълум қилди.

Партиямизнинг сиёсий мафкураси 
мамлакатда кучли ижтимоий сиёсат 
юритилиши, давлатнинг фуқаролар 
олдида масъулиятли бўлиши, ҳуқуқ-
лар ва имкониятлар тенглиги таъ-
минланиши билан бевосита боғлиқ.

Шунинг учун Халқ демократик 
партияси янгиланаётган  Конститу-
циямизга электорат вакилларидан 
таклифлар олиш, уларни қонун ло-
йиҳасида акс эттириш бўйича қарийб 
бир йил давомида фаол иш олиб 
борди. 3 мингдан ортиқ таклифлар 
берилди.

Бугунги кунда халқимиз эътибо-
рига ҳавола этилган Конституциявий 
қонун лойиҳасида партиямизнинг 
сиёсий платформасига ҳамоҳанг, му-
ҳим дастурий мақсадларимиз рўёбга 
чиқишига кафолат бўладиган меъёр 
ва қоидалар акс этмоқда. Партия-
миз аъзолари, хайрихоҳларини энг 
қувонтиргани жиҳати, Ўзбекистон 
ижтимоий давлат экани биринчи мод-
дадаёқ қатъий белгилаб қўйилмоқда. 
Кейинги моддаларда буни амалда 
таъминлайдиган конституцион қои-
далар акс этмоқда.

Ҳаётдаги ўзгаришларни таҳлил 
қилсак, кейинги йиллардаги халқ-
парвар сиёсат айнан ижтимоий 
давлат пойдеворини яратишга, 
унинг ривожланиш кафолатини мус-
таҳкамлашга хизмат қилгани яққол 
кўринади.

Янгиланаётган Конституция кучли 
ижтимоий ҳимоя бўйича яратилган 
тизим изчил давом этиши учун асо-
сий кафолат бўлишига ишонамиз.

Конституциявий қонун лойиҳа-
сида инсонга эътибор, ғамхўрлик 
давлат ва жамиятнинг энг асосий 
бурчи экани, камбағалликни қис-
қартириш, ишсизликдан ҳимоя қи-
лиш бўйича давлатга янги мажбу-
риятлар юкланиши қатъий белгилаб 
қўйилмоқда.

Кучли ижтимоий ҳимоя ва муҳ-
тожларга ғамхўрлик – давлат сиёса-
тининг муҳим йўналиши бўлиб қоли-
ши қатъий кафолатланмоқда.

Янгиланаётган Конституциянинг 
42-моддасида ҳар ким муносиб меҳ-
нат қилиш, касб ва фаолият турини 
эркин танлаш, қулай меҳнат шароит-
ларида ишлаш, меҳнати учун ҳеч 
қандай камситишларсиз ҳамда меҳ-
натга ҳақ тўлашнинг белгиланган энг 
кам миқдоридан кам бўлмаган тарзда 
адолатли ҳақ олиш, шунингдек, 
ишсизликдан қонунда белгиланган 
тартибда ҳимояланиш ҳуқуқига эга 
экани кафолатланмоқда.

Шунингдек, ушбу модданинг 
кейинги қисмида меҳнатга ҳақ тў-
лашнинг энг кам миқдори инсоннинг 
муносиб турмуш даражасини таъ-
минлаш зарурати ҳисобга олинган 
ҳолда белгиланади, деган қоида акс 
этаяпти.

Янгиланаётган Конституциянинг 
43-моддасида давлат фуқароларнинг 

бандлигини таъминлаш, уларни иш-
сизликдан ҳимоя қилиш, шунингдек, 
камбағалликни қисқартириш чорала-
рини кўриши, давлат фуқароларнинг 
касбий тайёргарлигини ва қайта 
тайёрланишини ташкил этиши ҳамда 
рағбатлантириши белгиланяпти.

Эътибор беринг, 47-моддада яна 
бир муҳим ҳаётий қоида ҳар ким 
уй-жойли бўлиш ҳуқуқига эгалиги, 
давлат уй-жой қурилишини рағбат-
лантириши, уй-жойга бўлган ҳуқуқ-
нинг амалга оширилиши учун шароит 
яратиши, аҳолининг ижтимоий жи-
ҳатдан эҳтиёжманд тоифаларини уй-
жой билан таъминлаш тартиби қонун 
билан белгиланиши қайд этилмоқда.

Шунингдек, 48-моддада ҳар ким 
соғлиғини сақлаш ва малакали тиб-
бий хизматдан фойдаланиш ҳуқуқига 
эгалиги, Ўзбекистон Республикаси 
фуқаролари тиббий ёрдамнинг ка-
фолатланган ҳажмини қонунда бел-
гиланган тартибда давлат ҳисобидан 
олишга ҳақли эканлиги кафолатлан-
моқда.

Яна бир муҳим меъёр. Янгила-
наётган Конституциянинг 57-модда-
сида давлат аҳолининг ижтимоий жи-
ҳатдан эҳтиёжманд тоифаларининг 
турмуш сифатини ошириш, жамият 
ва давлат ҳаётида тўлақонли ишти-
рок этиши учун шарт-шароит яратиш 
ҳамда уларнинг асосий эҳтиёжла-
рини мустақил равишда таъминлаш 
имкониятларини кенгайтириш чора-
ларини кўриши белгиланмоқда.

Умуман, Янгиланаётган Консти-
туцияда давлатнинг ижтимоий соҳа-
даги мажбуриятлари билан боғлиқ 
нормалар 3 баробарга ошяпти. Бу 
Конституциявий ислоҳотлар ижти-
моий йўналтирилганининг мустаҳкам 
тасдиғидир.

Юқоридагиларга асосан партия-
миз Марказий Кенгашининг плену-
мида партиямиз Янгиланаётган Конс-
титуцияни тўлиқ қўллаб-қувватлаши 
ҳақида қарор қабул қилинди. Шу 
билан бирга, Конституциявий қонун 
лойиҳасининг мазмун-моҳиятини 
электоратимиз, халқимиз орасида 
кенг тушунтириш бўйича чора-тад-
бирлар режаси тасдиқланиб, қизғин 
фаолиятга киришилди.

Республикамизнинг барча ҳудуд-
ларида партиямизнинг 1200 нафар-
дан ортиқ тарғибот гуруҳлари аъзо-
лари, 1500 нафардан ортиқ маҳал-
лий кенгаш депутатлари, 10 мингга 
яқин бошланғич партия ташкилоти 
ҳамда 300 мингга яқин фаол аёллар 
ва ёшлар қаноти аъзолари иштиро-
кида Конституциявий ислоҳотларга 
бағишланган турли тарғибот тадбир-
лари ўтказилмоқда.

Ишонамизки, Янгиланаётган 
Конституциямиз Янги Ўзбекистоннинг 
ҳуқуқий таянчи, халқимиз бирдамли-
ги ва фаровонлигининг кафолати 
бўлиб хизмат қилади.

Улуғбек ИНОЯТОВ,
Ўзбекистон Халқ 

демократик партияси 
Марказий Кенгаши раиси

Янгиланаётган Конституция кучли 
ижтимоий ҳимоя бўйича яратилган тизим 
изчил давом этиши учун асосий кафолат 
бўлишига ишонамиз.

ЎЗБЕКИСТОН ХДП МАРКАЗИЙ КЕНГАШИНИНГ 
VI ПЛЕНУМИ БЎЛИБ ЎТДИ. УНДА ПАРТИЯНИНГ 
ЖОРИЙ ЙИЛ ҲАМДА ЎРТА МУДДАТЛИ ИСТИҚ-
БОЛГА МЎЛЖАЛЛАНГАН УСТУВОР ВАЗИФАЛАРИ, 
МАМЛАКАТИМИЗДА АМАЛГА ОШИРИЛАЁТГАН МУ-
ҲИМ ИСЛОҲОТЛАР ЖАРАЁНИДА ПАРТИЯ ТАШКИ-
ЛОТЛАРИ ВА ДЕПУТАТЛИК БИРЛАШМАЛАРИНИНГ 
ФАОЛ ИШТИРОКИНИ ТАЪМИНЛАШ МАСАЛАЛАРИ 
МУҲОКАМА ЭТИЛДИ.



Камолиддин ҒАПИРОВ,
Ўзбекистон Қаҳрамони:

— Мен 52 йилдан буён ўқитувчилик қила-
ман. Авваллари 15 сентябрдан то 15 декабр-
гача умримиз далада ўтар эди. Пахта терим 
ишларига жалб қилинардик. Майда эса ягана 
қилиш, пилла териш, ғўза чопиш билан банд 
бўлардик. Хуллас, бир ўқув йили 9 ой бўлса, 
шундан 5 ойида ўқиш, 4 ойида эса қишлоқ 
хўжалиги ишлар билан банд бўлганмиз.

Мустақилликнинг дастлабки йилларига 
қадар шундай давом этди. Кейин эса ўқи-
тувчилар йўл бўйларига гул экиш, фермер-
ларнинг ерларини ва кўчаларни тозалаш 
каби ишларни ҳам қила бошлади. Бу битта 
муаммо бўлса, ўқувчилар, яъни вояга етма-
ган болаларнинг мажбурий меҳнатга жалб 
қилиниши яна битта муаммо эди. Таълимга 
бўлган бундай эътибор эса унинг таназзул 
томон йўл тутишига сабаб бўлди. Энди бу 
муаммоларни ҳал этиш, уларга тўлиқ барҳам 
бериш керак эди.

Кўплаб бошқа масалалар каби ушбу 
тизимдаги муаммоларнинг ечими ҳам Конс-
титуцияни янгилашни тақозо қилди, деб 
ўйлайман. Айни пайтда мажбурий меҳнатга 
узил-кесил чек қўйилди. Давлатимиз раҳ-
бари ўзининг парламентга ва халқимизга 
йўллаган Мурожаатномасида “Энг катта 
бойлик – бу ақл-заковат ва илм, энг катта 
мерос – бу яхши тарбия, энг катта қашшоқ-
лик – бу билимсизликдир!”, деб таъкидлади. 
Болаларимиз керакли билимга эга бўлиши 
учун таълим тизимидаги муаммоларни ҳал 
қилиш билан боғлиқ қатор меъёрлар ҳам 
асосий қонунимиздан жой олмоқда. 

Айниқса, боланинг то вояга етгунча илм 
олиши, тарбияси, саломатлиги учун ота-она 
жавобгар экани билан боғлиқ меъёрлар ҳам 
белгиланаётгани бир қатор ижтимоий маса-
лаларни ҳал қилади, деб ишонаман.

Янгиланаётган Конституция “инсон-
жамият-давлат” тамойили асосида ишлаб 
чиқилибди. Мана, шунинг ўзиёқ инсон 
манфаатлари устуворлиги таъминланишини 
англатади. Шахснинг қадр-қиммати, ҳуқу-
қини олий даражага олиб чиқилишини бил-
диради. Фуқаролар ўз ҳуқуқларидан тўғри 
фойдаланиши ҳам муҳимдир. 

Қаранг-да, бундан буён Конституцияга 
кўра, давлат билан шахс ўртасида низоли 
ҳолат келиб чиқадиган бўлса, инсон фойда-
сига ҳал этилиши назарда тутилмоқда экан. 
Бу жуда бир чиройли қоида экан-да ўзиям.

Яна бир жиҳати, авваллари инсон ҳуқуқ-
ларини ҳимоя қилувчи кишилар, яъни суд 
жараёнида адвокатларнинг мавқеи судья 
ва прокурорлардан кейин турган. Янгила-
наётган Конституцияда эса прокурор ва ад-
вокат тенг мақомга эга бўлмоқда. Шахснинг 
манфаатларини ҳимоя қилиш учун адвокат-
лар ҳуқуқларининг оширилиши ҳам замон 
талаби эди. Умуман, қайси бир модда ёки 
киритилаётган меъёрга қараманг, унда хал-
қимизнинг истаги, бугунги кун талаби ўрин 
олган. Мен буни жуда тўғри, деб биламан.

Абдумурод БОЗОРОВ,
Ўзбекистон Қаҳрамони:

— 80 ёшни қаршиладим. Унинг 60 йилдан 
кўпроғини қишлоқ хўжалиги соҳасида ўтказ-
ганман. 20 йилдан кўпроқ фаолиятим муста-
қилликкача бўлган даврга тўғри келади. Собиқ 
иттифоқ даврида тонгни тунга улаб, елкамизда 
кетмон билан меҳнат қилдик. Аммо ўша пайтда 
на рағбат, на раҳмат бор эди. Ҳақ-ҳуқуқлари-
миз нималардан иборат эканини билмасдик. 
Топган даромадимиз қанча ва қаёққа кетяпти, 
ҳисоблашнинг имкони йўқ эди. 

Беҳисоб шукрлар бўлсин, мустақилликка 
эришдик. Мулкдор бўлдик, ер эгаси сифатида 
ишлашни бошладик. Ерга берган меҳримиз, 
меҳнатларимиз эвазига нафақат эътибор, бал-
ки эътироф ҳам этилдик. Бир неча бор давлат 
мукофотларига сазовор бўлдим. 1999 йилда 
“Меҳнат шуҳрати” ордени, 2008 йилда “Эл-юрт 
ҳурмати” ордени, 2011 йилда Ўзбекистонда 
хизмат кўрсатган қишлоқ хўжалиги ходими 
унвонларига муносиб кўрилдим. 2014 йилда 
Ўзбекистон Қаҳрамони бўлишдек бахт насиб 
этди. Ўтган йиллар давомида ўнлаб шогирд 
етиштирдим, издошларим илмий жиҳатдан анча 
илғорлаб кетди. Бир сўз билан айтганда, меҳ-
натимиз ортидан ардоқландик. 

Бироқ таълим ҳамда тиббиёт соҳаси киши-
лари биз етиштирган пахтани теришга мажбур 
бўлди. Давлат режасини бажариш, хирмон кў-
тариш учун уларнинг кучидан фойдаланишга 
тўғри келди. Бу ҳолат узоқ давом этиши мум-
кин эмасди. Шу сабабли давлатимиз раҳбари 
биринчилардан бўлиб, мажбурий меҳнатга 
қарши курашиш чораларини кўришга уринди. 
Охир-оқибат далаларда ҳақиқий теримчилар 
ишлай бошлади. Ўқитувчи ва шифокорлар ўз 
вазифаларига қайтди. 

Мен қишлоқда яшайман. 30 фоиз аҳоли иш-
сизликдан қийналарди. Уларнинг бандлигини 
таъминлаш учун ҳар бир раҳбар хонадонма-
хонадон юра бошлади. Иссиқ хоналаридан таш-
қарига чиқди. Натижада одамларнинг аҳволи 
билан танишди, моддий ва маънавий ёрдамлар 
кўрсатилмоқда. Анча қолоқ ҳолатга келиб 
қолган ҳудудларга сув, асфальт етиб борди. 
Мазкур ишлар босиқчма-босқич давом этмоқда. 

Эътиборлиси шундаки, ҳар бир масала 
Конституцияда баён этилмоқда. Бунда, ай-
ниқса, хотин-қизлар бандлиги, уларнинг ман-
фаатлари, ҳуқуқлари ҳимояси билан боғлиқ 
меъёрларнинг жой олгани кўп муаммоларнинг 
ечимига асос бўлади, деб биламан. Ёшларга 
шарт-шароит яратиш, таълимнинг узлуксиз-
лиги, мажбуриятлари ҳақидаги моддалар эса 
билимсизлик, илмсизликнинг олдини олишга, 
олимлар, академиклар сафини кенгайтиришга 
хизмат қилишига ишонаман.

Айрим 10 минг кишилик ҳудудларга ҳам сув 
етишмаслиги билан боғлиқ муаммолар кузати-
лади. Депутат сифатида бу борада вилоят Кен-
гаши сессияларига масала киритдим. Қишлоқни 
сув билан таъминлаш масаласи 2024 йилги 
дастурга киритилди. Муҳими, бундан кейин 
халқ вакилларининг фаолияти, ваколатлари 
янада кенгайтирилади. Эндиликда Кенгашлар 
раислари ҳокимлар бўлмайди. Депутатлар ора-
сидан сайланади. Бу эса ҳудудларнинг янада 
ривожланиши, муаммоларнинг тез ҳал бўли-
шига олиб келади.

Ботир ТЕМИРОВ,
Ўзбекистон Қаҳрамони:

— 1992 йилда қабул қилинган Конституция 
асосида яшаб, унда белгиланган меъёрлар 
билан ҳаёт кечириб келганмиз. Лекин ҳозир 
замон бутунлай бошқача – янгиланди. Фан ва 
техника ривожланган. Олимлар, ёшлар ҳамда 
турли соҳа вакиллари бугун янги бир Конс-
титуцияга эҳтиёж бор, деган тўхтамга келди. 
Тинчлик ва осойишталикни таъминлаш, инсон 
қадрини улуғлаш, унинг манфаатларига асос-
ланган давлат қуриш мақсадида бир йилдан 
ортиқ вақт давомида халқ фикри ўрганилди, 
улардан таклифлар олинди. 

Шундан келиб чиқиб, янги таҳрирдаги 
Конституцияни халқнинг ўзи тузди, уларнинг 
муаллифлиги асосида ишлаб чиқилди. Де-
мак, у халқники бўлади. Маълум бир қатлам, 
фақатгина зиёлилар, сиёсатчиларгина эмас, 
ҳамюртларимиз бош-қош бўлди. Асосийси, 
унинг ишлаб чиқилиши билангина чекланиб 
қолмасдан, ҳаётда тўғри ҳамда муносиб қўллаш 
амалиётини ҳам йўлга қўйиш лозим. 

Янгиланаётган Конституцияни ўқиймиз, 
ўрганамиз ва ҳаётга татбиқ этамиз. Чунки у 
кундалик турмуш тарзимизнинг бир қисмига 
айланиши зарур. Ана шунда бу урунишлар, 
ўзгаришлар ўз маъносига эга бўлади.

Фарғона нефтни қайта ишлаш заводида 46 
йилу 8 ой давомида турли вазифаларда ишла-
дим. Айни пайтда нафақадаман. Лекин уйда 
ўтиришни ёқтирмайман. Ҳозир ҳам боғ қил-
ганмиз, ўшанинг ичида қўлимда кетмон билан 
юрибман. Умримнинг асосий қисмини касбий 
фаолиятимга бағишладим. Шогирдларим бор. 

Ўқиган ёки олий маълумот олган билан 
яхши мутахассис бўлиб қолмайди. Чунки ма-
ҳорат ишлаш давомида ўзлаштирилади. Ўз 
ишининг устаси бўлиш учун ҳар бир соҳада 
устоз-шогирд анъанаси қўл келади. Чунки таж-
рибада гап кўп. 

Нега бу ҳақида гапирдим? Сабаби, инсонлар 
ўртасидаги муносабат, устозни қадрлаш, соҳа-
ларни ривожлантириш, ишчилар хавфсизли-
гини таъминлаш каби масалалар ҳам бевосита 
Конституция моддалари, унда белгиланган 
меъёрлар асосида ҳуқуқий асосга эга бўлади. 
Ўйлайманки, юртимизда яшаётган ҳар бир фу-
қаро, ҳаттоки хорижлик тадбиркорлар учун ҳам 
янгиланаётган Асосий қонунимиз ҳар томонла-
ма манфаатли бўлади.

Муяссар ТЕМИРОВА,
Ўзбекистон Қаҳрамони:

— Мактабда тожик тилида ўқиганман. 
Ҳаётим давомида ҳам шу тилда кўпроқ гап-
лашдим. Бу жамиятда ўз ўрнимга эга бўли-
шимда, эъзозланишимда тўсиқ бўлмади. Ак-
синча, ардоқландим, эътироф этилдим. 1995 
йил 31 августда мукофотни биринчилардан 
бўлиб олганман. Шундан бўлса керак, бутун 
умр куч-ғайрат билан, шижоат билан ишла-
дим.

Мактабнинг 9-синфини тамомлаганимда, 
мени турмушга беришди. Ўқишим қолиб кет-
ди. Лекин ҳунар ўргандим. Зардўзлик билан 
шуғулландим ва бу менинг ҳаётим мазмунига 
айланди. Бахтли яшадим. 

Ҳозир ҳам шу ҳунар билан банд бўламан. 
Агар ишимнинг бошида бўлмасам,  бир неча 
кун узоқлашсам, зерикаман, касал бўлиб 
қоламан.

Лекин, айтиб қўяй, бугунги кун ёшлари 
бироз дангасароқ. Тўғри, замон анча ил-
ғорлаб кетди, инсон учун енгилликлар яра-
тилди. Одамлар анча ақлли бўлиб боряпти. 
Бундан қувонаман. Шогирдларимга доим 
меҳнатнинг роҳати, инсон меҳнати билан 
азиз эканини тушунтираман. Шукр, улар ҳам 
бу ҳақида ўз шогирдларига ўргатиб келяпти. 
Миллий ҳунаримиз йўқ бўлиб кетмаслигини 
истайман. Бутун дунёда янада машҳур бўли-
ши, ёшлар миллий ҳунармандчиликликнинг 
қадрига етишини хоҳлайман. Мен шунинг 
ортидан бахт топдим, фарзандларимни ўқит-
дим, невара, чеваралар кўрдим. Эл ичида 
азиз бўлдим.

Масалан, 20 мартда Москвада ўтказилган 
ҳунармандлар кўргазмасида менинг ишла-
рим қатнашди. Келиним ва неварам у ерга 
бориб келди. Яхши эътирофлар, рағбат ва 
муносиб ўринлар билан қайтишди. Истар-
димки, ҳамма меҳнаткашлар қадрлансин, 
эъзозлансин. 

Конституциядаги ўзгаришлар мен каби 
хотин-қизларнинг ҳуқуқларини ҳимоя-
лайди. Ҳунар эгаларининг янада ҳурмат 
топишига асос бўлади. Аёллар ардоқла-
нади, оилада ва жамиятда ўз ўрнига эга 
бўлади.

Бир аёл учун оилада қадрланиш, жамият-
да эътироф этилиш ва фарзандларининг 
камолини кўришдан ортиқ бахт йўқ. Булар-
нинг барчасини, аввало, тарбия таъминласа, 
Конституция ҳуқуқий жиҳатдан кафолат-
лайди.

Янгиланишларни қариган чоғимда кў-
раётган бўлсам ҳам жуда хурсандман. Чунки 
невараларим, фарзандларимнинг ҳаёти янада 
яхшироқ бўлишига ишонаман.

Юсуфжон ЗИЁЕВ,
Ўзбекистон Қаҳрамони:

— Аввалло, бир нарсани мақтанмоқчиман. 
Сурхондарёда 6 нафар Қаҳрамон бўлса, ҳам-
маси Денов туманидан чиққан экан. Биримиз 
ўқитувчи, яна биров қишлоқ хўжалиги фи-
дойси, бири тиббиёт ходими. Умуман, турли 
соҳаларда фаолият юритган. Мен бўлса, 
темир йўлда меҳнат қилдим. Оддий оила-
нинг фарзандиман. 1977 йилда 21 ёш эдим. 
Армиядан қайтгач, темир йўлга ишга кирдим. 
Бизни Россиянинг Пермь ўлкасига ўқишга 
юборишди. Ҳаётимнинг асосий қисми темир 
йўлда ўтди. 

2007 йилда Бойсун йўналишидаги темир 
йўлни қуриб битирганимизда “Фидокорона 
хизматлари учун” ордени билан тақдирлан-
дим. Орадан 3 йил ўтиб, Афғонистоннинг 
Мозори Шарифгача 100 километр темир йўли 
қурилишида иштирок этганман. Шу муносабат 
билан Ўзбекистон Қаҳрамони унвонига сазо-
вор бўлдим.

Темир йўл тизимининг бир қоидаси бор-
ки, нафақа ёшига етгач, ўрнимизни ёшларга 
бўшатиб берамиз. Чунки ишимиз оғир. Лекин 
ҳозир ҳам ишимни давом эттиряпман. Фақат 
ҳозир кўпроқ маънавий тарғиботчи сифатида 
турли тадбирларда доимий равишда иштирок 
этиб келяпман. Давлатимиз раҳбари Шавкат 
Мирзиёев билан бир неча марта юзма-юз уч-
рашиш, суҳбатлашиш насиб этди. Уларнинг 
фикрлари, ғоя ва ташаббусларини ёшларга 
етказишга ҳаракат қиляпман.

Фарзандларим, невараларимнинг ярми 
ўқитувчи бўлса, ярми тиббиёт соҳасида иш-
лайди. Янги Конституцияда бу соҳа эгалари-
нинг ҳуқуқ ва манфаатлари қатъий белгилаб 
қўйиляпти.

Бир гапни айтмасам бўлмайди. Бизнинг 
ёшлигимиз осон кечмаган. Болаларимизни 
ўқитишда ҳам қийинчиликларга дуч келган-
миз. Аммо уларни эслашнинг ҳожати йўқ. 
Олдинга қараш керак. Ҳаётни яхшилашга 
ҳаракат қилиш лозим. Янги Конституцияда 
белгиланаётган масалалар, моддалар ва меъ-
ёрлар айнан шу мақсадга хизмат қилади. Бо-
лаларимизнинг ҳаёти бизникиданда яхшироқ 
бўлишига ишонч ҳосил қилиш одамга ҳузур 
бағишлайди.

Саҳифани “Ўзбекистон овози” мухбири 
Зилола УБАЙДУЛЛАЕВА тайёрлади.

Қаранг-да, бундан буён Конституцияга кўра, 
давлат билан шахс ўртасида низоли ҳолат 
келиб чиқадиган бўлса, инсон фойдасига ҳал 
этилиши назарда тутилмоқда экан. 

¡ÇÁÅÊÈÑÒÎÍ ŠÀЌÐÀÌÎÍËÀÐÈ 
ßÍÃÈËÀÍÀ¨ÒÃÀÍ ÊÎÍÑÒÈÒÓÖÈß ЌÀŠÈÄÀ

Муҳташам ва мушфиқ тарихдан кўп ва хўп биламиз, қаҳ-
рамонлик ҳаммага ҳам насиб этавермайди. Мингдан, мил-
лиондан бир киши қаҳрамон деган ҳақли шарафга муносиб 
бўла олади, холос. Мамлакат қаҳрамони бўлиш эса ўзгача 
бахт, ўзгача саодат.

“Ўзбекистон Қаҳрамони” унвони олий даражадаги му-
кофот бўлиб, Ўзбекистон Республикасининг фуқароларига 
давлат ва халқ олдидаги қаҳрамонона жасорат кўрсатиш 
билан боғлиқ буюк хизматлари учун берилади. Ҳаётда чи-
накам қаҳрамонлик қила олган, меҳнати, садоқати билан 
ном қозонган кишиларнинг умр йўли ҳам, айтган сўзи ҳам 
шунга мос бўлади, албатта. Қаҳрамонларнинг ғаройиб ола-
ми бўлади.

Олий мукофот эгалари, Ўзбекистон Қаҳрамонлари ҳам 
Янгиланаётган Конституцияга, ислоҳотларга бефарқ эмас 
экан. Улар ўзларида бўлмаган имконият ва шароитлар фар-
зандлари, невара-чевараларига насиб этаётганидан мамнун 
эканини билдирмоқда.



4 O‘zbekiston ovozi#11(32757) / 2023-yil 29-mart/chorshanba

Мажбурий меҳнатнинг Конституция даражасида 
тақиқланиши халқнинг илмий, маънавий 
салоҳиятининг ошишига, иқтисодиёт ва 
ижтимоий соҳа ривожланишига, одамларнинг ҳаёт 
сифати яхшиланишига хизмат қилади.

— Янги таҳрирдаги Конституция лойиҳаси мам-
лакатимизда ижтимоий, демократик-ҳуқуқий ва чи-
накам халқпарвар давлатчилик сари ташланаётган 
дадил қадамлар учун мустаҳкам асос вазифасини 
ўтайди. Чунки унда аҳоли фаровонлигини ошириш, 
инсон ҳуқуқ ва манфаатлари, қадр-қимматини янада 
юксалтириш ва ҳаётнинг барча соҳаларини либерал-
лаштириш бўйича пухта ва кенг миқёсли ҳуқуқий 
кафолатлар мустаҳкамланган. Бу ҳуқуқий асослар 
Янги Ўзбекистон тараққиётида янги даврни бошлаб 
беришига шубҳа йўқ.

Конституциявий ислоҳотлар жараёнида нафақат 
халқимизнинг, эксперт ва мутахассисларнинг так-
лифлари, балки халқаро ва хорижий давлатларнинг 
тажрибаси инобатга олингани учун ҳам Қомусимиз-
нинг мукаммаллашишига хизмат қилган. Жумладан, 
Ўзбекистон ижтимоий давлат, деб белгилангани жа-
миятимизда кечаётган жараёнлар билан чамбарчас 
боғлиқ. Бунда давлатнинг устувор сиёсати ижтимоий 
ҳимояланмаган ёки эҳтиёжманд қатламни қўллаб-
қувватлашга, таълим, соғлиқни сақлаш, ижтимоий 
хизматлар ва жамиятдаги ижтимоий тенгсизликни 
юмшатишга қаратилади. 

Давлатнинг ижтимоий мажбуриятларига доир 
нормаларда камбағалликни қисқартириш, бандликни 
таъминлаш, ишсизликдан ҳимоя қилиш бўйича давлат 
ўзига қатор янги мажбуриятларни олиши белгилан-
ган. Бундай халқчил конституциявий асослар эса кел-
гусида ушбу йўналишдаги ишлар кўлами кенгайишига 
йўл очиши шубҳасиз.

Бундан ташқари, давлат ўз зиммасига ногиронлиги 
бўлган шахсларнинг ижтимоий, иқтисодий ва маданий 
соҳалар объектлари ҳамда хизматларидан тўлақонли 
фойдаланиши учун шарт-шароитлар яратиш, улар-
нинг ишга жойлашиши, таълим олишига кўмаклашиш, 
аҳолининг ижтимоий жиҳатдан эҳтиёжманд тоифа-
лари ҳаёти сифатини ошириш бўйича мажбуриятни 
олаётгани ҳам ижтимоий давлатга хосдир.

Бозор механизмлари янада ривожлантирилиб, 
хусусий мулк дахлсизлиги кафолатлари Конституция 
асосида мустаҳкамланаётгани юқорида айтилган 
хайрли ишларнинг мантиқий давоми ва уларнинг ри-
вожига бўлган катта рағбат ҳамда қонуний ҳимоядир.

Айтиб ўтилганидек, аҳолини ишсизликдан ҳимоя-
лашнинг муҳим шарти – тадбиркорликни ривожлан-
тириш, янгидан-янги бизнес субъектлари, шохобча-
ларни очишдир. Бундай тузилмаларни очиш аслида 
қийин эмас, лекин уларнинг фаолиятини ривожлан-
тириш учун ҳимоя жуда зарур.

Шу маънода Янгиланаётган Конституцияда миллий 
иқтисодиёт ва тадбиркорликни ривожлантириш, мам-
лакатда инвестициявий муҳитни яхшилаш ҳамда мулк 
ҳимоясини янада кучайтириш соҳаларига эътибор 
қаратилиб, давлат томонидан бозор муносабатларини 
ривожлантириш, ҳалол рақобат учун шарт-шароит 
яратиш, хусусий мулк дахлсизлигини ҳимоя қилишни 
таъминлаш механизмлари белгилангани муҳим аҳа-
миятга эга.

Маълумки, Янги Ўзбекистон тараққиёт стратегия-
сида 2030 йилга бориб аҳоли жон бошига ялпи ички 
маҳсулотни 1,6 бараварга ва даромадни 4 минг АҚШ 
долларидан ошириш ҳамда “даромади ўртачадан 
юқори бўлган давлатлар” қаторига кириш вазифаси 
қўйилган. Таклиф этилаётган нормалар ушбу марра-
ларга эришиш ва иқтисодиёт тармоқларида барқарор 
юқори ўсиш суръатларини таъминлашга хизмат қи-
лади.

Мулк дахлсизлиги ва у билан боғлиқ ҳуқуқларнинг 
таъминланиши давлат томонидан ҳимояланиши, мул-
кий ҳуқуқларни чеклаш фақат суд қарори асосида 
бўлиши, товарлар, хизматлар, меҳнат ресурслари ва 
молиявий маблағларнинг эркин ҳаракатланиши ка-
фолатланмоқда. Бу эса, иқтисодиёт барқарор ўсиши, 
фаровон ҳаётимиз таянчи ҳисобланган тадбиркор ва 
ишбилармонларнинг эркин фаолияти учун мустаҳкам 
ҳуқуқий кафолат яратади.

 Янги таҳрирдаги Конституция лойиҳасида кўплаб 
соҳа ва йўналишлар қаторида ёшлар масаласига ҳам 
алоҳида устуворлик берилган. Алоҳида бир боб — ХIV 
боб оила, болалар ва ёшлар масаласига бағишлан-
гани юртимизда ёшлар ҳуқуқларини ҳимоя қилишга 
қанчалик эътибор қаратилаётганини кўрсатади.

— Янгиланаётган Конс-
титуциямиз жамиятимизда 
янгича, илғор сиёсий маъри-
фатнинг юзага келишига ҳам 
хизмат қилади, деб ўйлайман. 

Тараққий этган мамла-
катларнинг ўзига хос хусу-
сиятлари, даражасини белги-
лайдиган мезонлар мавжуд. 
Фуқароларнинг ҳуқуқ-эр-
кинликлари қай даражада 
кафолатлангани ҳам айнан 
шундай омиллардан бири 
ҳисобланади.

Янги таҳрирдаги Конс-
титуциянинг 28-моддасида 
бу борадаги масалаларга 
ўзига хос ечим бўладиган 
норма киритилмоқда. Яъни, 
унга кўра, ҳеч ким ўзига ва 
яқин қариндошларига қарши 
гувоҳлик беришга мажбур 
эмаслиги қатъий белгилан-
моқда.

Яқин тарихимизда инсон-
ларни мажбурлаб, қийнаб 

яқин қариндошларига ёки ўзига қарши гувоҳлик олингани 
ҳақидаги ҳикояларга кўп бора гувоҳ бўлганмиз. Бу, албатта, 
инсон ҳуқуқларининг умумэътироф этилган тамойилларига зид 
ҳатти-ҳаракат эди. Давлатнинг халқаро обрўсини тўкиб таш-
лайдиган мудҳиш кўргулик эди.

Чунки, айни шу масалага халқаро ҳуқуқ нормаларида ҳам 
тўхталиб ўтилган. Масалан, БМТ Бош Ассамблеясининг Ню-
Йоркда 1988 йил 9 декабрда бўлиб ўтган 76-ялпи мажлисида 
тасдиқланган “Ҳар қандай шаклда ушланган ёки қамоққа олин-
ган барча шахсларни ҳимоя қилиш тамойилларининг тўпла-
ми”да ҳеч ким ўз хоҳишига қарши гувоҳлик беришга мажбур 
эмаслигини белгилаш халқаро умумэътироф этилган ҳуқуқ 
нормаси, деб топилган.

Янгиланаётган Қомусимизга киритилаётган мазкур нормани 
эса фуқароларнинг ҳуқуқ-манфаатлари ҳимоя қилинишида янги 
босқич, деб баҳолаш мумкин.

Бу қоиданинг белгиланиши жиноий таъқиб остидаги ҳар қан-
дай шахсга ёки унинг яқин қариндошларига руҳий босим, турли 
таҳдидлар ўтказиш, унинг шаъни ва қадр-қимматни камситиш 
каби бошқа ноқонуний усуллар қўлланишининг олдини олишга 
хизмат қилади.

Ўйлайманки, халқимиз одамлар қалбида қора из қолдира-
диган ҳуқуқбузарликлар, инсонга ноинсоний муносабатларга 
қарши бўлгани учун ҳам референдумда фаол иштирок этади.

— Янги таҳрирдаги Конс-
титуциянинг бир нечта мод-
далари Халқ демократик 
партияси ғоялари амалга 
ошишининг мустаҳкам ка-
фолати бўлишига ишонамиз.

Қаранг, 44-моддасида 
мажбурий меҳнат, болалар-
нинг баркамол ривожлани-
шига салбий таъсир қила-
диган ҳар қандай болалар 
меҳнати тақиқланиши белги-
лаб қўйиляпти. Ушбу муҳим 
ўзгариш айнан мажбурий 
меҳнат, хусусан, болалар 
мажбурий меҳнатига тўлиқ 
барҳам берилишини кўзда 
тутади.

Шунингдек, ушбу модда-
га кўра, суд қарори билан 
тайинланган жазони ижро 
этиш тартибидан ёхуд қо-
нунда назарда тутилган 
бошқа ҳоллардан ташқари 

мажбурий меҳнат тақиқланади. Болалар меҳнатининг боланинг 
соғлиғига, хавфсизлигига, жисмоний, ақлий ва маънавий жи-
ҳатдан тўлақонли ривожланишига хавф солувчи, шу жумладан, 
унинг таълим олишига тўсқинлик қилувчи ҳар қандай шакллари 
тақиқланади.

Эсимда, эрта баҳордан то кеч кузгача даладан келмасдик. 
Мактабда атиги 5 ой бўлардик, унинг ҳам деярли икки ойи 
каникул бўларди. Талабалар ва юқори синф ўқувчиларининг 
мажбурий меҳнатга жалб қилиниши оддий ҳолга айланганди.

Ҳатто бошланғич синф ўқувчилари ҳам пахта теримига олиб 
чиқилган. “Мавсум” пайтида ўтилмаган дарслар эса ўзлашти-
рилмай қолиб кетаверган. Натижада таълим сифати пасайган, 
бу кадрлар етишмаслигига сабаб бўлган. Шунинг учун ҳам 
давлатимиз ривожланмай, бир жойда депсинганча тураверган.

Очиғи, болаларни мажбурий меҳнатга жалб қилишнинг Конс-
титуция даражасида тақиқланишини кун тартибидаги масала 
эди. Бу аввало ўқув муассасаларидаги таълим сифати яхшила-
нишига таъсир қилади. Чунки, бола мактабда бўлса, ўқитувчи 
ҳам мактабда бўлиши керак-да. Шу норма қайсидир маънода 
ўқитувчини ҳам мажбурий меҳнатдан қутқаради. 

Мажбурий меҳнатнинг Конституция даражасида тақиқланиши 
халқнинг илмий, маънавий салоҳиятининг ошишига, иқтисодиёт 
ва ижтимоий соҳа ривожланишига, одамларнинг ҳаёт сифати 
яхшиланишига хизмат қилади.

— Партиямиздан сайланган депутатлар, 
барча даражадаги ташкилотларимиз жой-
ларда тарғибот-тушунтириш тадбирларида 
қатнашиб, халқимиз вакилларининг ижо-
бий фикрларига гувоҳ бўлмоқда.

Янгиланаётган Конституциямизда 
одамларни хурсанд қиладиган, ишончини 
оширадиган қоидалар кўп.

Хусусан, Конституциявий қонун лойи-
ҳасининг 42-моддаси 3-қисмида “ҳоми-
ладорлиги ёки боласи борлиги сабабли 
аёлларни ишга қабул қилишни рад этиш, 
ишдан бўшатиш ва уларнинг иш ҳақини 
камайтириш тақиқланади”, дейилмоқда.

Дарҳақиқат, муҳим норма. Сабаби, 
гендер тенглик масаласига бугунги кун-
да бутун дунё долзарб масала сифатида 
қарамоқда. Бир сўз билан айтганда, биз 
яшаётган жамиятда ўзини ҳурмат қилган 
давлат борми, миллат борми аёлларни 
қадрламоқда. Аёл ҳомиладор ёки ёш бола-
ли бўлсин, уларнинг ҳуқуқлари юқори да-
ражада ҳимояланган бўлиши керак. Айни 
норма ҳам юртимизда аёлларга бўлган 
эътибор ва гендер тенгликнинг ҳуқуқий 
кафолати бўлишига ишонаман.

Янгиланаётган Конституция қабул 
қилинадиган бўлса, бу норманинг қўл-
ланилишида турли тушунмовчиликлар 

бўлмаслиги керак. Яъни, танганинг икки 
томони бўлади. Гап шундаки, юқорида ҳо-
миладорлиги ёки боласи борлиги сабабли 
аёлларни ишдан бўшатиш ҳам тақиқлани-
ши айтилмоқда.

Бир қарашда бунда агар аёл ҳомиладор 
бўлса ёки боласи бор бўлса бас,  уни уму-
ман ишдан бўшатиш мумкин эмас, деган 
фикр ҳам туғилиши мумкин. Лекин яхши-
лаб қаралса асл маъно бошқачароқ. 

42-моддада аёлни айнан ҳомиладор 
эканлигини сабаб қилиб ёки айнан бо-
ласи борлигини сабаб қилиб, ишга қабул 
қилмаслик, ишдан бўшатиш ёки ойлигини 
камайтириш мумкин эмаслиги назарда 
тутилмоқда.

Демак, меҳнат қонунчилигида назарда 
тутилган бошқа асосли сабаблар бўлса, 
масалан, ходим ўз аризаси билан бўлса 
ёки тарафларнинг келишуви мавжуд бўлса 
ёхуд корхона тугатиладиган бўлса ва шун-
га ўхшаш бошқа қонуний асослар бўлса, 
ҳомиладор ёки ёш боласи бор аёлларни 
ишдан бўшатиш мумкин бўлади.

— Бугунги кунда мамлака-
тимизда катта сиёсий жараён 
қизғин палага кириб бормоқ-
да. Ўтган давр мобайнида 
16 марта Конституциямизга  
қўшимча ва ўзгартиришлар 
киритилгани, лекин уларнинг 
деярли ҳеч бири давлат-
нинг фуқаролар олдидаги 
масъулиятини кучайтиришга 
хизмат қилмагани ҳам қай-
сидир маънода халқимизга 
янгиланган Конституция ке-
раклигини англатарди.

Янги таҳрирдаги Консти-
туция референдум асосида 
бевосита халқ томонидан 
қабул қилинса, тўғридан-тўғ-
ри амалга кирадиган Асосий 
қонун ҳисобланади. Тарихий 
воқеа.

Юртдошларимизни энг қу-
вонтираётган янгиликлардан 
бири – илк бор ҳар кимнинг 
уй-жойли бўлиш ҳуқуқи бел-
гиланмоқда.

Референдумда биз овоз 

берадиган Янгиланаётган 
Конституциянинг 47-модда-
сида бу устувор ҳуқуқ дара-
жасида белгиланмоқда.

 Ҳар ким уй-жойли бўлиш 
ҳуқуқига эга. Ҳеч ким суд-
нинг қарорисиз ва қонунга 
зид тарзда уй-жойидан маҳ-
рум этилиши мумкин эмас. 

Уй-жойидан маҳрум этил-
ган мулкдорга уй-жойнинг 
қиймати ҳамда у кўрган 
зарарларнинг ўрни қонунда 
назарда тутилган ҳолларда 
ва тартибда олдиндан ҳамда 
тенг қийматда қопланиши 
таъминланади. 

Давлат уй-жой қурили-
шини рағбатлантиради ва 
уй-жойга бўлган ҳуқуқнинг 
амалга оширилиши учун 
шарт-шароитлар яратади. 
Аҳолининг ижтимоий жиҳат-
дан эҳтиёжманд тоифалари-
ни уй-жой билан таъминлаш 
тартиби қонун билан белги-
ланиши таъкидланган.

Биламиз, ривожланган 
давлатларда аҳолининг жуда 
кам қисми ўзининг шахсий 
уй-жойига эга бўлади. Улар 
асосан ижарада яшашади. 
Лекин ижарада яшаш биз-
нинг халқимизга ётроқ ту-
шунча, ҳар кимнинг ўз уйи, 
ўлан тўшаги бўлиши бизда 
қадрият ҳисобланади.

Биз, ўзбеклар ўзимиз-
нинг уйимиз бўлгандагина 
ҳаловатга эришамиз. Шунда-
гина биз кейинги режалар-
га ўтамиз. Шундагина биз 
хотиржам дам олишимиз ва 
оламшумул ишларга бел боғ-
лашимиз мумкин.

Янгиланаётган Конститу-
цияга таклиф берганлар ҳам, 
унинг меьёрларини ишлаб 
чиққанлар ҳам халқимизнинг 
буюк қадриятини ҳисобга ол-
ган экан. Уйли бўлиш саодат 
эканини ҳар бир юртдошимиз 
юракдан ҳис қилади.

ßÍÃÈ ÄÀÂÐ 
ÎÑÒÎÍÀÑÈÄÀ

ÎÍÀËÈÊ ЌÓŠÓŠÈ — 
ÌÓŠÀÄÄÀÑÄÈÐ

ÓÉËÈ Á¡ËÈØ ÑÀÎÄÀÒÈ

ßŠÈÍËÀÐÈÃÀ 
ŠÀÐØÈ Á¡ËÌÀÉÄÈ

ÌÀÆÁÓÐÈÉ ÌÅЌÍÀÒÍÈ 
ÊÎÍÑÒÈÒÓÖÈß 
ÒÀŠÈŠËÀÌÎŠÄÀ 

Зулфия ТЎЙЕВА,
Ўзбекистон ХДП Бухоро вилоят 
кенгаши раиси, халқ депутатлари 
вилоят Кенгашидаги партия 
гуруҳи раҳбари:

Нигора ЭШМЕТОВА,
Ўзбекистон ХДП Тошкент 
шаҳар кенгаши раиси, халқ 
депутатлари шаҳар Кенгашидаги 
партия гуруҳи раҳбари:

Бахтиёр ТОШЕВ,
Ўзбекистон ХДП Навоий 
вилоят кенгаши раиси:

Зокиржон ЗОҲИДОВ,
Ўзбекистон ХДП Фарғона 
вилоят кенгаши раиси,
халқ депутатлари вилоят 
Кенгашидаги партия 
гуруҳи раҳбари:

Нуриддин ХОЛМАТОВ,
Ўзбекистон ХДП Жиззах 
вилоят кенгаши раиси,
халқ депутатлари вилоят 
Кенгаши депутати:

 СЎЗ – ЎзХДПнинг ҲУДУДИЙ ЕТАКЧИЛАРИГА!

¯ÎÍÓÍ×ÈËÈÊ ÏÀËÀÒÀÑÈ 
ÄÅÏÓÒÀÒËÀÐÈ
ÑÀÉËÎÂ×ÈËÀÐ ЌÓÇÓÐÈÄÀ ÊÎÍÑÒÈÒÓÖÈßÂÈÉ ŠÎÍÓÍÍÈÍÃ 
ÌÀÇÌÓÍ-ÌÎЌÈßÒÈÍÈ ÊÅÍÃ ÒÓØÓÍÒÈÐÌÎŠÄÀ

Ойбарчин АБДУЛЛАЕВА,
Олий Мажлис Қонунчилик 
палатаси депутати,
ЎзХДП фракцияси аъзоси:

Инсон ҳуқуқ ва эркинликларига оид 
қоидалар бир неча каррага ортмоқда, ўз 
навбатида давлатнинг ҳам халқ олдидаги 
мажбурияти бир неча бараварга ошмоқда.

САМАРҚАНД ВИЛОЯТИДА
Жомбой ва Пайариқ туманларидаги тар-

ғибот тадбирларида Олий Мажлис Қонун-
чилик палатаси депутати Улуғбек Вафоев 
ҳамда маҳаллий Кенгаш депутатлари фаол 
иштирок этиб, мамлакатимизда ўтказила-
диган референдумнинг мақсади ва Бош Қо-
мусимизга киритилаётган ўзгартишларнинг 
мазмун-моҳиятини фуқароларимизга тушун-
тириб боришмоқда.

Хусусан, барча соҳалар қатори парламен-
таризм ва суд-ҳуқуқ соҳасида ҳам демокра-
тик ўзгаришлар қилинаётгани қайд этилди. 
Халқимизнинг қарашлари ўзгариб, ҳуқуқий 
маданияти ошиб бораётгани, давлат орган-
лари устидан таъсирчан жамоатчилик назо-
рати ўрнатилаётгани ҳам эътироф этилди.

Шунингдек, мамлакатимиз ҳар жиҳатдан 
катта давлатга айланмоқда. Аҳолимиз 2040 
йилга бориб 50 миллионга етади, жамият-
нинг ярмидан кўпини ёшлар ташкил қилади. 
Уларга муносиб ҳаёт шароити яратиш учун 
эса барқарор иқтисодиёт, хавфсиз давлат, 
самарали бошқарув, ижтимоий кафолатлар 
бўлиши лозим.

Булар ва бошқа кўпдан-кўп муаммолар 
ечими мустаҳкам ҳуқуқий пойдеворни – янги 
таҳрирдаги Конституцияни тақозо этади. 
Айнан шунинг учун ҳам юртимизда Консти-
туциявий ислоҳотлар олиб борилмоқда.

Улуғбек Вафоев таъкидлаганидек, янги 
таҳрирдаги Конституциямиз илгари амал 
қилиб келган “давлат – жамият – инсон” 
тамойилини “инсон – жамият – давлат” деб 
ўзгартиришни, яъни, инсон манфаатини ҳар 
нарсадан устун қўйишни мақсад қилган. 
Янги таҳрирдаги Конституциямизда жа-
миятнинг барча қатламлари манфаатлари 
инобатга олинган. Инсон ҳуқуқ ва эркин-
ликларига оид қоидалар бир неча каррага 
ортмоқда, ўз навбатида давлатнинг ҳам халқ 
олдидаги мажбурияти бир неча бараварга 
ошмоқда.

НАМАНГАН ВИЛОЯТИДА
Чортоқ тумани маданият марказига жам 

бўлган сайловчиларга Конституциявий қо-
нуннинг мазмун-моҳияти тушунтирилди. 

Унда Олий Мажлис Қонунчилик  палатаси 
депутати, ЎзХДП фракцияси аъзоси Шоҳиста 
Турғунова юртимизда амалга оширилаётган 
ислоҳотларга тўхталиб ўтди. Янгиланаётган 
Конституциянинг аҳамияти, жамият ҳаётида-
ги ўрни ҳақида сўз борди.

Қайд этилганидек, Конституциявий қонун 
лойиҳаси билан амалдаги Конституциямиз-
нинг моддалари 128 тадан 155 тага, унинг 
нормалари 275 тадан 434 тага кўпаймоқда. 
Яъни, Конституциямиз қарийб 65 фоизга 
янгиланмоқда. Амалдаги 128 та моддадан 
91 тасига концептуал ўзгаришлар киритил-
моқда. 

Асосийси, бу ўзгаришлар халқ манфаат-
ларига хизмат қилиши билан аҳамиятлидир. 
Чунки уларнинг барчасида юртдошларимиз-

нинг хоҳиш-иродаси, истаклари ўз аксини 
топган. Бу эса бевосита жамиятда мавжуд 
камчиликларни бартараф этишга, тушун-
мовчиликларга барҳам беришга асос бўлади. 

Депутат ана шулар ҳақида гапирар экан, 
йиғилганларни қизиқтирган саволларга ҳам 
жавоб берди. Фаолларнинг ушбу масаладаги 
фикрлари тингланди. 

Тадбирларда сўзга чиққанлар ислоҳот-
ларни қўллаб-қувватлашларини, халқимиз 
тақдири ва эртанги кунини белгилаб беради-
ган тарихий жараёнга бефарқ бўлмаслигини 
маълум қилди.

ҚАШҚАДАРЁ ВИЛОЯТИДА
ЎзХДП фракцияси аъзоси Дилором Имо-

мова ҳам ўз сайловчилари ҳузурида бўлди. 
Шаҳрисабз туман ҳокимлигида “Ўзбекистон 
Республикасининг Референдуми тўғрисида”-
ги ҳамда “Ўзбекистон Республикаси Консти-
туцияси тўғрисида”ги Конституциявий Қонун 
лойиҳаси мазмун-моҳиятини аҳоли ўртасида 
кенг тушунтириш мақсадида учрашув ўтка-
зилди. Унда кутилаётган ўзгариш ва янги-
ликлар хусусида сўз борди.

Шунингдек, янги таҳрирдаги Конститу-
циянинг мазмун-моҳиятига бағишланган 
ўқув-семинар узоқ тоғли ҳудуд “Ҳисорак” 
маҳалла фуқаролар йиғинида жойлашган 
касб-ҳунар мактабида ташкил этилди. Де-
путатнинг таъкидлашига қараганда, фуқа-
роларнинг Янгиланаётган Конституцияга бе-
фарқ эмаслиги, хурсандчилиги шундоққина 
юз-кўзларидан кўриниб турибди.

80 ёшга кирган онахон мени бағрига 
босиб, секингина “тоғли жойларда ҳам янги 
боғчалар қуриляпти, йўллар яхшиланяпти, 
ГЭСлар қуриляпти, раҳмат, қизим, Прези-
дентимизга бизнинг саломимизни етказгин”, 
дедилар. Онахоннинг сўзларидан фахрланиб 
кетдим, дейди депутат.

АНДИЖОН ВИЛОЯТИДА
Ҳамма билади, Андижон нисбатан кичик 

ва аҳоли жуда зич жойлашган ҳудуд. Табий-
ки, бундай жойларда бандлик масаласида, 
тиббиёт ҳамда таълим тизимида турли муам-
молар юзага келиши мумкин. Чунки демо-
гарфик ўсиш суръати етишмовчиликларга, 
қўшимча иш ўрни, боғча, мактаб ҳамда по-
ликлиникаларга эҳтиёжни оширади. Демак, 
уларни бартараф этиш учун оқилона ҳара-
кат, мустаҳкам ҳуқуқий асос ҳамда муносиб 
шароит зарур.

ЎзХДП фракцияси аъзоси Елена Бабен-
ко сайловчилар билан учрашувларда ушбу 
жиҳатларга алоҳида тўхталиб ўтди. Де-
путатнинг сўзларига кўра, Янгиланаётган 
Конституция ва референдум масаласи меҳнат 
жамоалари, ташкилотларда, умуман, ҳар 
бир фуқарода катта қизиқиш уйғотмоқда. 
Унинг иштирокида ўтаётган учрашувларда 
ҳам мана шундай қизғин суҳбатларга гувоҳ 
бўлинмоқда.

Андижон шаҳар 31-мактаб жамоаси би-

лан ташкил этилган учрашувда Конституция 
лойиҳасидан ўрин олган таълим ва ҳуқуқий 
масалалар муҳокама қилинди. Ёшлар ва 
аёлларнинг ҳуқуқ ҳамда манфаатлари ҳи-
моясига қаратилган моддалар, меъёрларнинг 
киритилаётгани аҳоли томонидан илиқ қар-
ши олингани эътироф этилди. Таълимдаги 
оқсоқликлар ҳам Конституция даражасида 
ечим топиши юксак баҳоланди. Депутат 
референдумда фаол иштирок этиш ҳар бир 
фуқаронинг бурчи эканини тушунтирди.

БУХОРО ВИЛОЯТИДА
Ромитан тумани. Ҳудуддаги фаоллар 

жамланди. ЎзХДП фракцияси аъзоси Шер-
зод Раҳмонов, туман Кенгаши депутатлари, 
тарғибот гуруҳи вакиллари, корхона ва таш-
килот раҳбарлари, тиббиёт, мактабгача ва 
мактаб таълими тизими ходимлари, шунинг-
дек, ёшлар биргаликда фикр алмашишди.

Учрашув давомида Бош Қомусимизга 
киритилаётган янги меъёрларнинг мазмун-
моҳияти, таълим ривожи ва ёшлар ҳаёти-
даги ўрнига доир муҳим жиҳатлар хусусида 
маълумот берилди. Янги таҳрирдаги Консти-
туциямизда жамиятнинг барча қатламлари 
манфаатлари инобатга олинган бўлиб, ин-
сон ҳуқуқ ва эркинликларига оид нормалар 
кўпайтирилмоқда. Ўз навбатида давлатнинг 
ҳам халқ олдидаги мажбурияти бир неча 
баравар ортиши кўзда тутилган.

Давлат бошқарувидаги ўзгаришлар, 
таълим соҳасида яратилаётган шароитлар, 
инсон ҳуқуқ ва эркинликлари янада мустаҳ-
камланаётгани мисоллар билан тушунтирил-
ди. Ёшлар ҳуқуқи ҳимояланиши ва уларнинг 
жамият ҳаётида фаол иштироки рағбатлан-
тирилиши таъкидланди.

ТОШКЕНТ ВИЛОЯТИДА
ЎзХДП фракцияси аъзоси Зуҳра Шодиева 

Оққўрғон туманида аҳоли вакиллари билан 
қизғин учрашувлар ўтказди. Дастлаб де-
путат тиббиёт ходимлари билан кўришиб, 
Янгиланаётган Конституциянинг мазмун-
моҳияти, киритилаётган янги нормаларнинг 
аҳамияти ҳақида тушунтиришлар берди.

Таъкидланганидек, янги таҳрирдаги 
Конституцияда аҳоли кафолатланган бе-
пул тиббий хизматлардан фойдаланиши 
мустаҳкамланмоқда. Ҳар бир мамлакат-
да сифатли тиббиёт тизими мавжудлиги 
жуда муҳим. Фуқаролар зарур пайтларда 
бу борада давлатга суяна олиши алоҳида 
аҳамиятга эга. Шу боис, фуқаролар давлат 
ҳисобидан тиббий ёрдамнинг кафолат-
ланган ҳажмини олишга ҳақли эканлиги 
белгиланмоқда. Бу жуда муҳим ижтимоий 
кафолатдир.

Чунки аҳолининг айрим қатламлари пул-
ли асосда ёки хусусий шифохоналар хизма-
тидан фойдаланишга имконияти етмаслиги 
мумкин. Ана шундай вазиятда давлат ўз фу-
қаросини кафолатланган тиббий хизмат би-
лан таъминлаш мажбуриятини ўз зиммасига 
олиши керак. Конституциядан ўрин олаётган 
ушбу модда айнан мазкур жиҳатларни кўзда 
тутади.

Учрашувда иштирокчилар томонидан бе-
рилган саволларга батафсил ва атрофлича 
жавоблар қайтарилди.

ЖИЗЗАХ ВИЛОЯТИДА
Мирзачўл туманида ЎзХДП фракцияси аъ-

зоси Зулайҳо Акрамова Агробанк ва Миллий 
банк ходимлари билан учрашиб, конститу-
циявий ислоҳотлар ҳақида суҳбатлашди.

Депутат фикрича, кейинги йилларда мам-
лакатимизда нақд пул, валюта муаммолари 
ҳал қилинди, қўшни мамлакатлар билан 
орамиздаги муносабатлар яхшиланди. Эзгу 
ишларни узоқ санаш мумкин. Бу ютуқлар, 
ҳуқуқ ва эркинликлардан нафақат ҳозирги, 
балки келажак авлодларимиз ҳам эмин-
эркин фойдаланиши учун уларни, албатта, 
Конституцияда муҳрлаб қўйиш лозим. Конс-
титуциямиз замондан орқада қолиб кетмаса-
гина, у шиддат билан олиб борилаётган ис-
лоҳотларимизнинг Бош ҳуқуқий асоси бўлиб 
хизмат қилиб, тинч ва осуда ҳаётимизнинг 
кафолати бўла олади.

Депутат ислоҳотларнинг халқимиз ҳаё-
тидаги ўрни, Конституцияга киритилаётган 
янгиликлар, референдум ҳақида ҳам тушун-
чалар берди. Савол-жавобларга бой ўтган 
учрашувда референдумда фаол иштирок 
этиш ҳақида фикрлар билдирилди, чақириқ-
лар янгради.

Республикамизнинг барча ҳудудларида 
тарғибот тадбирлари тизимли равишда да-
вом эттирилмоқда.

Зилола УБАЙДУЛЛАЕВА 
тайёрлади.

Жамиятимиз ҳаётининг барча жабҳаларида сезиларли ўзгаришлар 
кузатилмоқда, одамларнинг хабардорлиги, дунёқараши, сиёсий билими 
ошди, деган гаплар янгилик эмас. Ўзи шундай бўлиши ҳам керак. Ҳаёт 
бор экан, янгиланиш муқаррар.

Давлат ва жамият ўртасидаги муносабатлар жадаллашди, янгилан-
ди. Бу ўз навбатида манзилли ижтимоий ҳимоя тизими яратилиши, 
иқтисодиёт эркинлашиб, хусусий мулк эгалари кўпайишига олиб келди. 
Нафақат ижтимоий-сиёсий соҳаларда, балки маданий ҳаётимиз, спорт 
ва санъатда ҳам мақтанишга арзигулик натижалар қайд этилмоқда.

Эндиликда бу натижалар билан чегараланиб қолмасдан, уларни 
янада ривожлантириш талаб этилади. Бутун халқимизнинг эътибор 
марказида турган Конституциявий ислоҳотлар замирида эзгу мақсад-
лар мужассам. Айни кунларда ҳудудларда сайловчилар билан учра-
шувлар ўтказаётган Қонунчилик палатаси депутатлари, Ўзбекистон 
ХДП фракцияси аъзолари шу ҳақда алоҳида таъкидлашмоқда.

— Юксалиш ва емрилиш ёнма-ён юриши 
мумкин. Қайсидир қадриятлар юксалади, 
қайсиларидир аксинча. Асосийси, халқ учун, 
жамият учун муҳим бўлган фазилатларни ҳи-
моя қилиш ва асраб қолиш муҳим. Бизнинг 
жамиятда ҳам аёл ва болаларга нисбатан 
шаклланган анъаналаримизда емрилиш хавфи 
бордек гўё. Буни рақамлар ҳам айтиб турибди.  

Ички ишлар вазирлиги маълумотларига 
кўра, 2021 йилда мамлакатимиз бўйича хотин-
қизларга нисбатан қайд этилган зўравонлик 
ҳолатларининг 34 330 таси ёки 87 фоизи ои-
лаларда содир этилган. 106 ҳолатда жинсий, 
234 ҳолатда иқтисодий, 18 777 ҳолатда руҳий, 
13 658 ҳолатда жисмоний зўравонлик ва 7 174 
та тазйиқ ҳолатлари аниқланган. 

2022 йилда илгари ҳимоя ордери берилган 
хотин-қизларнинг 12 нафари такроран зўра-
вонликка учраган.

Бундай маълумотлар одамни ўйлантириб 
қўяди. Мазкур аянчли ҳолатларнинг олдини 
олишда жамоатчилик фаоллари, экспертлару 
олимлар, халқ вакиллари якдиллик билдир-
ди. Яъни, зўравонлик ва тазйиқларга қарши 
кураш учун жазо чоралари кучайтирилиши 
лозим. 

Ўтган ҳафтада Олий Мажлис Қонунчилик 
палатаси Хотин-қизлар ва болалар ҳуқуқлари, 
эркинликлари ҳамда қонуний манфаатларини 
ишончли ҳимоя қилиш тизими янада такомил-
лаштирилиши муносабати билан Ўзбекистон 
Республикасининг айрим қонун ҳужжатларига 
ўзгартиш ва қўшимчалар киритиш тўғрисида-
ги қонун лойиҳаcини қабул қилиб, Сенатга 
юборди.

Қонунда янги жиноий жавобгарлик чо-
раларини жорий этиш, хусусан, интим ҳаёт 
дахлсизлигини бузиш, яъни, шахсий ҳаётнинг 
сир тутиладиган жиҳатлари акс этган, инсон 
шаъни ва номусини камситувчи маълумот-
ларни ошкор қилганлик учун жавобгарлик 
белгиланди. 

Умуман олганда, Жиноят кодексида “Оила-
вий (маиший) зўравонлик” тушунчаси ва ушбу 
жиноят учун жавобгарлик чоралари қатъий 
мустаҳкамланмоқда.

Ногиронлик белгилари аён бўлган шахсга 
нисбатан содир этилган зўравонлик, номусга 
тегиш, жинсий эҳтиёжни ғайритабиий усулда 
қондириш каби янги оғирлаштирувчи қисмлар 
киритиляпти.

Зўравонлик, номусга тегиш ҳолатлари-
да жабрланувчини тарбиялаш, ўқитиш ёки 
унга ғамхўрлик қилиш мажбуриятларини 
бажараётган шахс томонидан, шунингдек, 
жабрланувчига қараб туриш мажбуриятлари 
қонун билан ўз зиммасига юклатилган таълим, 
тарбия, тиббиёт муассасасининг ёки бошқа 
муассасасанинг ходими тушунчаси аниқлаш-
тирилиб, уларга нисбатан ҳам қатъий жазо 
белгиланмоқда.

Бола ҳуқуқларининг кафолатлари тўғри-
сидаги қонунга вояга етмаганларга нисбатан 
жинсий зўравонликни содир этганларни таъ-
лим олиш, тарбияланиш, даволаниш ва бошқа 
турдаги фаолият билан боғлиқ лавозимларни 
эгаллаш ва фаолият билан шуғулланиш ҳуқу-
қидан умрбод маҳрум қилиш ҳамда бу турдаги 
жиноятларни содир этган шахсларнинг рўй-
хатини шакллантириш (юритиш) юзасидан 
қўшимчалар қиритилди.

Таъкидлаш жоиз, кейинги йилларда мамла-
катимизда хотин-қизлар ва болалар ҳуқуқла-
рини таъминлаш механизмлари такомиллаш-
тирилиб, улар ҳуқуқларининг бузилиши ва 
бундай ҳуқуқбузарликлар содир этилишининг 
олдини олишга қаратилган кенг кўламли иш-
лар амалга оширилмоқда.

Бугун аёллар ва болаларнинг ҳуқуқларини 
кафолатлашимиз, уларни тазйиқ ва босимлар-
дан ҳимоя қилишимиз келажагимизга бўлган 
муносабатимиз ҳамдир.

ДЕПУТАТ ФИКРИ

À¨ËËÀÐ ÂÀ 
ÁÎËÀËÀÐÍÈ 
ŠÎÍÓÍ ŠÀÒÚÈÉ 
ЌÈÌÎß ŠÈËÀÄÈ

Биз барча нарсаларнинг баҳосини белги-
лашга устамизу, бироқ уларнинг асл қадрини 
англашга келганда оқсаймиз. Шундан бўлса 
керак, одамлар ўзларига дафъатан тегишли 
бўлган  эркинликлардан жуда бесамар фой-
даланишади. Масалан, беназир аҳамиятга эга 
– фикрлаш эркинлигидан баҳраманд бўлиш 
ўрнига, улар сўз эркинлигини талаб қилиша-
ди. Ахир, тан олайлик, соғлом ва моҳиятан 
фикрга йўғрилмаган сўзлар тўплами – оддий 
грамматик белгилардан бошқа нарса эмас-ку. 
Шу боис, янги таҳрирдаги Конституциямиз-
нинг 33-моддасининг биринчи қисмида айнан 
фикрлаш, сўз ва эътиқод эркинлиги ҳуқуқи 
яхлит бир бутунликдаги норма сифатида бел-
гиланганлиги юқоридаги мулоҳазаларимиз 
ўринли эканидан далолат беради. 

Аслида, фикрлаш, сўз ва эътиқод эр-
кинлиги инсоннинг базавий, фундаментал 
эркинликлари сирасига тааллуқли бўлиб, бу 
норманинг бевосита медиа соҳасига, ОАВлари 
фаолиятига доир жиҳатлари билан жамият 
учун алоҳида аҳамият касб этади. Чунки, Бош 
қомусимизда айни норманинг муҳрланиб қў-
йиши эса, Ўзбекистонда Давлат раҳбари томо-
нидан олиб борилаётган очиқлик сиёсатининг 
инъикоси, сиёсий ироданинг ёрқин намунаси, 
десак тўғри бўлади. 

Модомики, гап миллий ОАВларимиз фао-
лиятини янада такомиллаштириш, турли 
жабҳаларда ислоҳотлар жараёнининг моҳия-
тини очишда, миллий лойиҳалар ижросини 
бекамикўст таъминлашда, фуқароларимиз 
ишончини мустаҳкамлашда уларнинг амалий 
иштироки хусусида бораркан, шубҳасиз соҳа 
олдида тўғаноқ бўладиган ҳар қандай тўсиқ-
лар, чекловлар ва босимлар олиб ташланиши 
даркор. Ушбу мақсадда яратилаётган таш-
килий ҳамда ижтимоий-иқтисодий шарт-ша-
роитларни жорий этишда, табиийки ҳуқуқий, 
аниқроғи, фундаментал конституцион асос-
ларнинг яратилиши айни муддаодир. 33-мод-
данинг иккинчи қисмида акс этган ҳар ким 
исталган ахборотни излаш, олиш ва тарқатиш 
ҳуқуқига доир норма ҳам давлат чегарала-
ридан ва шаклларидан қатъий назар турли 
ахборот ва ғояларни қидириш, олиш ва тар-
қатиш эркинлигини қамраб олади. Бу фаолият 
учун шароитларни яратиш давлат томонидан 

кафолатланади. Бироқ шу билан бирга, маз-
кур йўналишда айрим чеклаш шартлари ҳам 
Конституцияда аниқ белгиланмоқда. Уларни 
Конституциямизда мустаҳкамлаш фуқарола-
римизнинг ҳуқуқлари амалга ошиши, улар-
нинг ҳимояси ва хавфсизлигини таъминлаш 
учун муҳим аҳамиятга эга. Мазкур ҳуқуқ ва 
чекловларни рақамлаштириш асрида демок-
ратик, ҳуқуқий ва адолатли жамият қураёт-
ган барча давлатлар ўз амалиётида қўллаб 
келади.

Бунда журналистларнинг бош вазифаси 
– мавжуд имкониятлардан муносиб ва умум 
манфаат йўлида фойдаланиш тақозо этила-
ди. Яшириб нима қилдик, биз ҳали-ҳануз, 
соғлом ва конструктив фикрлаш амалиётини, 
ҳақ сўзнинг мислсиз қудратию, холис фикр-
нинг чексиз салоҳиятини тўла-тўкис англаб 
етаётганимиз йўқ. Эркинликни ҳам баъзида 
сарҳадсиз инъомдек қабул қилиш ҳоллари 
афсуски, учраб турибди.

Умуман, яхши ОАВни ўзи билан ўзи мулоқот 
қила оладиган миллатга қиёсласа бўлади. Шу 
билан бирга, эркин ОАВ кундалик амалиётда 

яхши ҳам, ёмон ҳам бўлиши мумкин. Бу бор 
гап. Бироқ, эркин бўлмаган матбуот, шак-шуб-
ҳасиз, фақат ёмон бўлади. Француз ёзувчиси, 
Нобель мукофотининг лауреати Альбер Камью-
нинг бу фикрига қўшилмасликнинг иложи йўқ. 
Аслида, эркин матбуот – озодлик ва ҳурлик 
посбони, цензура эса жамиятнинг ўзига ўзи 
ишончсизлигининг ифодасидир. Чунки чина-
кам цензурада одамларга бирор нарсани та-
қиқлаш эмас, балки умуман у нарса тўғрисида 
билишга ҳам йўл қўйилмайди. Цензуранинг 
абсурдлик ҳолати шу даражадаки, баъзида уни  
бутун бошли туяни ўз тешигидан ўтказишга 
уринган игнага ҳам ўхшатишади.

Одатда, цензура ва қаттиқ чеклов, ашад-
дий тақиқлар авж олган жамиятда гениал 
ижод асарлари яралади. Масалан, адабиёт, 
санъат ва матбуотда Эзоп тили, мажозий об-
разлардан фойдаланиш, “сатр оралаб ёзиш” 
каби услублар цензура учун худди Ахилл та-
насининг энг нозик жойи бўлмиш – товонига 
урилган зарбадек бўлади.  Кўчма маънода 
айтганда, ҳаттоки, “Қора квадрат” тасвирий 
санъат асарини рассом Малевич эмас, аслида 

цензура чизган дейишади. Айтмоқчи бўлга-
нимиз, ҳақ сўз ва ҳур фикр қанчалик мушку-
лотлар яралмасин, барибир ўз сўзини ифода 
этишга йўл топади. Лекин, бу дегани, бизнинг 
жамиятимизда, ҳозирги Янги Ўзбекистон ша-
роитида ҳеч қандай цензурага, ижодкорлар 
эркинлигини бўғишга йўл қўйилмайди, жур-
налистлар фаолиятига тўсқинлик қилишга, 
аралашишга ҳеч кимнинг ҳаққи йўқ. Янги 
таҳрирдаги Конституциянинг 81- ва 82-мод-
даларига айни ҳолатлар юзасидан тегишли 
янги нормалар киритилган. 

Ўзбекистон Президенти мамлакатимизда 
олиб борилаётган очиқлик сиёсати орқага 
қайтмайдиган жараён эканлигини такрор ва 
такрор таъкидлаган. Шу сабабли, ахборот 
воситаларининг ва журналистларнинг фао-
лиятига тўсқинлик қилиш ёки аралашиш қо-
нунга мувофиқ жавобгарликка сабаб бўлиши 
Конституцияда қатъий белгилаб қўйилмоқда. 
Умуман, тараққий этган мамлакатларнинг 
тарихий тажрибаси шуни кўрсатмоқдаки, сўз 
ва матбуот эркинлигини таъминламай туриб 
иқтисодий ривожланиш ва аҳоли фаровонли-
гига эришиб бўлмайди.  

Бугун мамлакат обрўйи, давлат мавқеи, 
инсоният мақоми унинг табиий бойликлари, 
моддий захиралари билан эмас, балки ҳаз-
рати инсонга бўлган эътибор, қадр-қиммат 
билан ўлчанади. Зотан, сиёсатшунослар 
айтмоқчи, бир инсон ҳаётини қадрлай олмас-
ликдан бошланадиган муаммо кўпинча бутун 
бир миллатлар учун ҳаёт-мамот масаласига 
айланиб кетади.  

Жиловланган ОАВ, босимга тобе журна-
листнинг давлатга ҳам, жамиятга ҳам ҳеч 
қандай нафи йўқ! Ёпиқлик ва коррупциявий 
цензура билан дунё ҳамжамиятига уйғунла-
шишимиз мумкин эмас. Оламни англайлик, ўз 
ҳаётимиз, мустақил турмушимизни яхшилаш, 
рўшнолик, мўл-кўлчилик, миннатдор ва рози 
яшаш даражаларига  етиб олишимизда рост 
сўзнинг, эмин-эркин матбуотнинг ўрни бени-
ҳоя беқиёс. Янги таҳрирдаги Бош Қомусимиз 
эса  биз учун мустаҳкам ҳуқуқий кафолат, у 
ёки бу тазйиқ-таҳдидлардан халоскор куч ва 
адолат қалқони бўлажак!

 
Бобур АЛИХОНОВ

Табрикда таъкидланганидек, “ўзини 
ўзи бошқаришнинг ноёб тизими бўлган бу 
идоранинг нуфузини ошириш, уни чина-
кам халқ виждонига айлантириш, ҳуқуқ 
ва ваколатларини кенгайтириш, моддий-
техник базаси ва кадрлар салоҳиятини 
мустаҳкамлаш борасида кейинги йиллар-
да улкан ишлар амалга оширилмоқда.

Бу ишлар аввало бандликни таъмин-
лаш, ижтимоий ҳимояга муҳтож оилалар, 
хотин-қизлар, ёшлар, нуроний отахон ва 
онахонларимизга манзилли ёрдам кўрса-
тиш, фуқароларни замонавий касб-ҳунар 
ва тадбиркорликка ўқитиш, камбағаллик-
ни қисқартириш ҳамда маънавий-маъри-
фий тадбирлар билан уйғун ҳолда олиб 
борилаётгани диққатга сазовордир”.

Байрам тадбирида Ўзбекистон Респуб-
ликаси камбағалликни қисқартириш ва 
бандлик вазири Беҳзод Мусаев, Тошкент 
шаҳар ҳокимининг маслаҳатчиси Рустам 
Калонов маҳалла тизими ходимлари куни 
Наврўз айёмига ҳамоҳанг тарзда нишон-
ланаётганини, ушбу тизим давлатимиз 
раҳбарининг доимий эътиборида эканини 
таъкидлашди, эзгулик ва меҳр-мурувват 
тимсоли бўлган муборак Рамазон ойи 
билан ҳам муборакбод этишди.

Шунингдек, тадбирда Президентимиз 
ташаббуси билан мамлакатимизда жа-
миятнинг энг муҳим бўғини ҳисобланган 
маҳалла институтининг ўрни ва аҳамия-
тини оширишга катта эътибор қарати-
лаётгани қайд этилди. Чунки, маҳалла 
жамиятда тинчлик-тотувлик, ўзаро ҳур-
мат, меҳр-оқибат ва ҳамжиҳатлик муҳи-
тини мустаҳкамлаш, миллий урф-одат ва 
қадриятларни асраб-авайлаш, оилалар-
нинг фаровонлигини таъминлаш, халқлар 
дўстлигини мустаҳкамлаш, аҳолининг 
кундалик муаммоларини ҳал этишда 
халқимизга энг яқин ижтимоий тузилма 
ҳисобланади.

Байрам арафасида Давлатимиз раҳба-
рининг фармони билан мамлакатимизда 

ўзини ўзи бошқариш органлари фао-
лиятини янги босқичга кўтариш орқали 
фуқаролик жамиятини янада ривожлан-
тириш, аҳолини ижтимоий қўллаб-қув-
ватлаш борасидаги катта хизматлари, 
халқимиз орасида ўзаро ҳамжиҳатликни 
мустаҳкамлаш, кўп асрлик анъаналари-
мизни асраб-авайлаш, маънавий муҳит 
барқарорлигини таъминлаш ҳамда ои-
лаларда соғлом турмуш тарзини тарғиб 
этиш, фарзандларимизни она Ватанга 
муҳаббат, миллий қадриятларга ҳурмат 
руҳида тарбиялаш ишларига қўшган 
муносиб ҳиссаси учун бир гуруҳ соҳа 
фидоийлари мукофотланди.

Шунингдек, камбағалликни қисқарти-
риш ва бандлик вазири Тошкент шаҳри-
даги маҳалла тизими ходимларининг 46 
нафарига "Маҳалла ифтихори" кўкрак 
нишонини топширди.

Сўнгги йилларда маҳаллалар инфра-
тузилмасини ривожлантириш, қишлоқ 
ва маҳаллаларда долзарб масалаларни 
тизимли ҳал этиш, инфратузилма объ-
ектларини яхшилаш, аҳоли учун муносиб 
турмуш шароитларини яратиш борасида 
кенг кўламли ишлар амалга оширилмоқ-
да. Айниқса, “маҳаллабай” ишлаш тизими 
асосида маҳалла раиси, ҳоким ёрдамчи-
си, хотин-қизлар фаоли, ёшлар етакчиси 
ҳамда профилактика инспекторидан ибо-
рат тузилма фаолияти йўлга қўйилгани 
ижобий самара бермоқда.

Бугун маҳаллаларни обод қилиш, 
уларнинг инфратузилмасини ривожлан-
тириш борасида катта ҳажмдаги ишлар 
олиб борилмоқда. 2022 йилда "Обод 
қишлоқ", "Обод маҳалла" ва бошқа дас-
турлар доирасида бюджетдан ажратилган 
қарийб 27 триллион маблағ ҳисобидан 4 
мингта маҳаллада кенг кўламли қурилиш 
ва ободонлаштириш ишлари бажарилди. 
Юзлаб мактаб, боғча, тиббиёт масканла-
ри қурилди. Электр энергияси, ичимлик 
суви, табиий газ, иссиқлик таъминоти, 

йўл ва транспорт тизимлари фаолияти 
яхшиланди. 2023 йил - "Инсонга эътибор 
ва сифатли таълим йили"да ушбу мақсад-
лар учун яна 5 минг 800 та маҳаллага 30 
триллион сўм маблағ йўналтирилади.

Юртдошларимизнинг ижтимоий фаол-
лиги, ўз маҳалласи, эл-юрт тақдирига, 
келажагига дахлдорлик ҳисси тобора 
ортиб бормоқда. Бу борада "Ташаббуси 
бюджет" дастурининг жорий этилгани 
муҳим аҳамият касб этади. Дастур бўйича 
илгари сурилаётган таклифлар асосида 
аҳоли ҳаётига доир масалалар ўз вақтида 
ва самарали ҳал этилмоқда.

– Маҳалламизда 6173 нафар аҳоли ис-
тиқомат қилади, – деди иккинчи даража-
ли "Соғлом авлод учун" ордени соҳибаси, 
Сергели туманидаги "Бирдамлик" маҳал-
ла фуқаролар йиғини раиси Ўктамхон 
Алматова. – Илгари маҳалла раисининг 8 
та вазифаси бўлса, кейинчалик улар 214 
тани ташкил этди. Лекин бу вазифаларни 
маҳалла раиси суткалаб уйига бормай 
ишласа ҳам, бажариши мушкул эди. Дав-
латимиз раҳбари ташаббуси билан ма-
ҳалла профилактика инспектори, ёшлар 
етакчиси, ҳоким ёрдамчиси, маҳаллада 
хотин-қизлар фаоли каби кўмакчилар-
нинг иши йўлга қўйилгани бу вазифалар 
ижросида анча енгилликлар яратмоқда. 
Яна шуни таъкидлашим мумкинки, эн-
диликда фаолиятимизда "мактаб-маҳал-
ла-оила" ҳамкорлигини кучайтиришга 
эътибор қаратмоқдамиз. Негаки, бугун ёш 
авлоднинг тарбияси ҳар қачонгидан ҳам 
долзарбдир.

Тантанада санъат усталари ва иж-
роси ёшлар иштирокида Ватан, Наврўз, 
юртимиздаги тинчлик, меҳр ва оқибатни 
тараннум этувчи катта концерт дастури 
намойиш этилди.

Тоштемир ХУДОЙҚУЛОВ,
“Ўзбекистон овози” мухбири.

Янгиланаётган Конституциямизда ижтимоий адолат 
ва бирдамлик тамойили, фуқароларнинг муносиб тур-
муш даражасини таъминлаш каби ижтимоий давлатнинг 
белгилари ўз ифодасини топмоқда.

46-моддада қонунда белгиланган пенсиялар, нафа-
қа ва бошқа турдаги ижтимоий ёрдамнинг миқдорлари 
расман белгиланган энг кам истеъмол харажатлари-
дан оз бўлиши мумкин эмаслиги кафолатланмоқда.

Aҳолининг ижтимоий ҳимояга муҳтож тоифаларини 
қўллаб-қувватлаш, жамиятда ижтимоий тенгсизликни 
юмшатиш, муносиб турмуш шароитларини яратиш, 
ҳеч ким эътибордан четда қолмаслиги учун давлат-
нинг фуқаролар олдидаги ижтимоий масъулиятини 
кучайтиришга қаратилган нормалар мустаҳкамлан-
моқда.

Бир сўз билан айтганда, давлат масъулиятни ўз гар-
данига олмоқда. Халқимиз ҳам бундай эзгу ишлар учун 
бошқарувга нисбатан ишонч, ватанга эса муҳаббат билан 
жавоб қайтаради.

Конституциямизга киритилган бундай ўзгартириш-
лар ижтимоий ҳимояга муҳтож тоифалари учун хизмат 
қилади, деган умиддаман. Барчани референдумда фаол 
иштирок этишга чақириб қоламан. 

Фазлиддин ТЕМИРОВ,
Ўзбекистон ХДП Қизилтепа туман кенгаши раиси.

Янги Ўзбекистон шароитида ҳеч қандай цензурага, 
ижодкорлар эркинлигини бўғишга йўл қўйилмайди, 
журналистлар фаолиятига тўсқинлик қилишга, аралашишга 
ҳеч кимнинг ҳаққи йўқ. Янги таҳрирдаги Конституциянинг 
81- ва 82-моддаларига айни ҳолатлар юзасидан тегишли 
янги нормалар киритилган.

Юртимизда замонавий уйлар қурилиб, ҳудудларимиз 
чирой очиб бормоқда. Янги қурилаётган шахсий уйлар-
нинг баъзиларида қурилишда ёнғин хавфсизлиги қои-
даларига риоя этмасдан, уйнинг оралиқ масофаларига 
эътибор қаратилмай барпо эътилмоқда. Бундай қурилиш-
лар ёнғин хавфсизлиги ходимларига ёнғин содир бўлган-
да бир қанча ноқулайликлар туғдирмоқда. Айрим фуқа-
ролар ўз уйларида эътиборсизлиги ва масъулиятсизлиги, 
ёнғин хавфсизлиги қоидаларига амал қилмасликлари 
оқибатида  ёнғин билан боғлиқ кўнгилсизликларнинг 
келиб чиқишига сабаб бўлмоқда.

Шуни айтиш керакки, маҳаллалар ва кўп қаватли 
уйлар олдида ноқонуний қурилмалар ёки ўзбошимчалик 
билан қуриб олинган тўсиқлар ўт ўчирувчиларга хала-
қит қилмоқда. Натижада ўт ўчириш кечикиб, уй эгалари 
жабр кўриб қолмоқдалар. Кўп ҳолларда фуқаролар энг 
оддий ва майда бўлиб кўринган ёнғин хавфсизлиги 
қоидаларига риоя этмасдан ўзларининг қолаверса, қў-
ни-қўшниларининг ҳаётига ва йиллар давомида тўпла-
ган моддий бойликларига жиддий зарар етишига сабаб 
бўлмоқдалар.

Ана шундай кўнгилсизликлар бўлмасликлари учун 
ҳар биримиз сергак ва эътиборли бўлайлик. Бу эса, ўзи-
миз ва яқинларимиз ҳаётини сақлашда муҳим аҳамиятга 
эга.      

Ҳамиджон НАСИРОВ,
Ўзбекистон Республикаси Президенти

Администрациясига қарашли биноларда
ЁҲТТЭ бўлинмаси мутахассиси,

катта сержант.

ЌÀÌÌÀÍÈ ÔÀÎË-
ËÈÊÊÀ ×ÀŠÈÐÀÌÀÍ

ÌÅЌÐ ÌÀЌÀËËÀÄÀÍ ÁÎØËÀÍÀÄÈ

ÝÚÒÈÁÎÐËÈ Á¡ËÀÉËÈÊ

ЌÓÐ Ñ¡Ç – ÕÀËÎÑÊÎÐ ÊÓ×

22 март – Маҳалла тизими 
ходимлари куни муносабати 
билан пойтахтимиздаги “Осиё 
Гранд” ресторанида тантанали 
байрам тадбири бўлиб ўтди.

Байрамда Тошкент шаҳридаги 
маҳаллалар раислари, фаоллари, 
секторлар мутасаддилари, 
нуронийлар, кенг жамоатчилик 
ва оммавий ахборот воситалари 
вакиллари иштирок этди. Улкан 
монитор орқали Ўзбекистон 
Республикаси Президентининг 
Ўзбекистон маҳалла тизими 
ходимлари ва фаолларига 
табриги ўқиб эшиттирилди.

ÑÀÄÎ¯ÀÒ ÒÓÉFÓÑÈ

ТАНАЗЗУЛДАН НИМА 
АСРАЙДИ? 
Инсониятни таназзулдан асрайдиган маъ-

навий қудрат – САДОҚАТ, муҳаббат, ўз-ўзи-
ни асраш, ўз-ўзини қадриятга айлантириш 
орқали ялпи кишилик жамиятини гўзалликка 
тўлдириш, катта бунёдкорлик, яратувчилик, 
саодатли истиқболга интилиш, уни яратиш 
ҳиссидир. Бундай инсоний туйғу қалб ман-
зарасининг қай даражада баркамоллигидан, 
руҳий ҳолатнинг соғлом ва нурлилигидан, 
меҳр, садоқат туйғуларининг соғломлигидан 
юзага келади.  

Садоқатсиз одам – иймонсиз одам. 
Иймонсиз одамнинг интиладиган, эъзозлайди-
ган, қадрлайдиган нарсаси бўлмайди.

Садоқатсиз одам – эътиқодсиз одам. 
У бедаво махлуқ. Эътиқодсиз одамнинг қал-
би бўм-бўш, ҳувуллаган ғариб макон. Ундай 
одамнинг борию йўғи номаълум бир бедаво. 
Унда орзу, мақсад, келажак, ҳаёт деган ту-
шунчалар бўлмайди. Нима учун яшаётганини 
англамайди. Бундайлар жамият учун кони 
зарар, унинг кушандаси.

Инсоният ҳаётига маданият олиб кирган, 
жаҳон цивилизациясига кучли таъсир ўтказ-
ган Шарқ ўзининг буюк ўтмишида маҳобатли 
маънавий қудратини намоён қилиб келган. 
Бугунги авлод, бизнинг замондошларимиз 
ўзининг миллий қиёфасини, маънавий ва 
руҳий қудратини, бугунги замон эҳтиёжла-
ри нуқтаи назаридан намоён қилиши учун 
етарли асос ҳам, манба ҳам мавжуд. Миллат 
ўзини ўзи асраш, турли ғоявий ва маънавий 
таъсирлардан ҳимоя қилиш, ўзининг ақлий 
ва интеллектуал қудратини ишга солиш учун 
рағбатлантирадиган, уни ҳаракатга келти-
радиган асослар бор. Халқимизнинг буюк 
ўтмиши сабоқлари унинг буюк истиқбо-
лини яратиш учун битмас-туганмас ха-
зина, уни ҳаракатга келтирувчи энергия 
ҳисобланади. 

Улуғ аждодларимиз Ватанни, миллат қадру 
қимматини орият даражасида кўришган. Уни 
шахсий ҳаётидан устун қўйишган. Ана шу-
лар ҳақида ўйлар экансан, баъзан катта 
мақсадлар, буюк яратувчилик ғоялари 
билан яшаётган бир пайтимизда бефарқ-
лик, лоқайдлик ҳолатларини кўрганингда 
қалбинг изтиробларга тўлиб қолади. Ана 
шундай пайтда Ватан туйғуси, Ватан қайғуси, 
Ватанга садоқат, Она юртга муҳаббат деган 
тушунчалар атрофида ўйлашга, фикр юри-
тишга эҳтиёж туғилади.

Аслини олганда инсоният ҳаёти, хусусан, 
ўтмиши мутлақ идеал бўлмаган. Чунки, ин-
соннинг ўзи мутлақ идеал эмас. У фазилат-
лару нуқсонлар олами. Шунинг учун турли 
даврларда яшаган улуғ мутафаккирлар ҳам 
ўз давридаги иллатлардан изтироб чекиш-
ган. Жумладан, Алишер Навоий. Ваҳоланки, 
у яшаган давр Моварауннаҳрда, Хуросонда 
Амир Темур бошлаб берган буюк Ренессанс 
ҳодисаси давом этаётган эди. Ўрта асрларда 
фан, адабиёт, санъат юксак даражада ривож-
ланган. Аҳолининг турмуш даражаси юқори, 
ижтимоий адолат қарор топган ибратли ҳаёт 
тарзи мавжуд эди. Бироқ, Навоий бобо айни 
ана шу ҳаётдан ҳам кўнгли тўлмаган. Чунки, 
ўша даврда ҳам, танбаллар, боқимандалар, 
тайёрига айёрлар, худбинлар, манфаатпа-
растлар мавжуд бўлган. Шунинг учун у баъ-
зан оғир ўйга чўмиб, ҳасаратини юмшоққина 
қилиб ифодалайди:

Тухум ерга кириб чечак бўлди,
Қурт жондин кечиб ипак бўлди.
Лола тухумчалик рағбатинг йўқми,
Ипак қуртичалик ҳимматинг йўқми?
Бу энди шоир ва давлат арбобининг буюк 

изтироби эди. Тўғри-да, танбал, бефарқ одам 
қалбида эзгулик, ҳаётга меҳр билан қараш, 
оила, фарзанд бахти, унга садоқат туйғуси 
бўлмайди. Айни садоқат, вафо ҳисси кишида 

дахлдорлик, боғлиқлик, ўзаро мажбурият, 
масъулият ҳиссини уйғотади. Инсоний фази-
латлар ривожланади, тирикликнинг мазму-
нини англай бошлайди. Бошқа бир ҳолатда 
Алишер Навоий

То ҳирсу ҳавас ҳирмани барбод ўлмас,
То нафсу ҳаво жониға бедод ўлмас,
То жабру ситам қасри барафтод ўлмас,
Эл шод ўлмас, мамлакат обод ўлмас, - дей-

ди.  Бу буюк мутафаккирнинг Ватан қайғуси 
эди. Бу улуғ шоирнинг оддий инсон сифа-
тидаги қалб изтироби эди. Уни ана шундай 
дарду фиғонларига, изтироб тўла қалбига Ва-
танга муҳаббат, элу юртига, халқига садоқат 
туйғуси олиб келган эди. 

Дарҳақиқат, инсоннинг моҳияти унинг 
атрофидагиларга эътибори билан ўл-
чанади. Эътибор эса, одамларга меҳр-
муҳаббат, миллатга ва Ватанга садоқат 
ҳиссида намоён бўлади.

Миллатпарварлик, ватанпарварлик ҳақи-
да кўп гапирамиз, тўлиб-тошиб маърузалар 
ўқимиз. Баъзан гапларимиз замонасозлик, 
баландпарвозлик касб этади. Чунки садоқат 
туйғусининг моҳиятини очиб беролмаймиз.

Бунга гоҳида илмий савиямиз етмаса, 
гоҳида лексиконимиз, сўз бойлигимиз, фик-
римизни жозибали, ҳароратли қилиб тушунти-
риш қобилиятимиз камлик қилади. Натижада 
шундоқ ҳам чарчаган мудроқ тингловчининг 
қалбига кириб боролмаймиз.

САДОҚАТЛИ ОДАМЛАР
Садоқат ҳаммада бўлиши керак. Са-

доқат кишини жамият билан, одамлар 
билан, у яшаб турган замин билан, Ватан 
деб аталган макон билан, фуқаролиги 
дахлдор бўлган давлат билан боғлиқли-
гини кўрсатадиган маънавий қудрат. 

Садоқатли одам ўз ҳаётига ҳам, жамият 
ҳаётига ҳам бефарқ бўлмайди. Садоқатли 
одам ўтаётган умридан, амалга ошираётган 
ишларидан, жамият равнақига қўшаётган 
ҳиссасидан ғурурланади. Садоқат туйғуси ана 
шу жараёнда тобланади. Олмос каби янгидан 
янги қирраларини намоён этади, жилолана-
ди. Садоқатли одамнинг қалби ғоятда гўзал, 
файзли, шукуҳли бўлади.

Инсон қалбидаги садоқат туйғуси, у қаер-
да яшамасин, соғинчга айланади. Айниқса, 
Ватандан йироқдагилар буни, агар маъна-
вий жиҳатдан баркамол бўлишса, чуқур ҳис 
қилишади. Қалби сўқир, қаерда қулайини 
топса, ўша ерда яшашни маъқул кўрадиган-

лар бундай туйғудан бегона. Уни ҳис қили-
шолмайди. Буюк шоир ва шоҳ Заҳириддин 
Муҳаммад Бобур тақдирнинг шафқатсиз ва 
қақшатгич тақозоси билан “Ҳинд сари юзлан-
ди”. Ўзининг буюк саркардалик қобилияти ва 
бетакрор сиёсий салоҳияти туфайли бутунлай 
янги Ҳинд империясига асос солади. Турли 
ақидалар ва эътиқодлар билан яшаётган, 
доимий равишда бир-бирининг қонини ичиб 
урушлар ва низолар авж олган маконда 
уларни бирлаштиради, барқарор тараққиётга 
асос солади. Улкан ҳудудда ижтимоий ҳаёт 
даражасини оширади. Фан, санъат ва мада-
ниятнинг ривожланишига кенг имкониятлар 
яратади. Амир Темур ва темурийлар даври 
цивилизациясини бутунлай бошқа маконда 
давом эттиради. Бироқ, Ватан соғинчи, ўз 
халқи ва юртига бўлган садоқат ҳисси унинг 
учун қалб санчиғига айланади.

Толеъ йўқки, жонимға балолиғ бўлди,
Ҳар не ишники айладим хатолиғ бўлди,
Ўз ерни қўйиб Ҳинд сори юзландим,
Ё раб, нетайин, не юз қаролиғ бўлди.
Бу буюк қалбнинг буюк изтироби эди. Ўз 

юртига ва халқига садоқатнинг бетимсол ифо-
даси эди. Юртига хизмат қилолмай, ўз милла-
ти тинчлиги, фаровон ҳаёти, бахтли-саодатли 
турмушини таъминлаш имкониятидан мосуво 
бўлиб, жон сақлаб бошқа ўлкаларга бориб 
қоладию у ерда буюк яратувчилик, шонли 
ва шавкатли давлатни барпо этади. Бироқ, 
ўз халқи, она миллати, ота юртига садоқат 
туйғуси туфайли қалби ором топмайди. Ўз 
халқига хизмат қилолмай ўзга юртларда 
оламшумул шону шавкат топгани билан 
кўнгли тўлмайди. Халқ, кейинги авлод, 
тарих ва келажак мени кечирмайди, деб 
ўйлайди. Бундан қаттиқ изтироб чекади 
ва буни ўзига юзи қоралик, толеъсизлик, 
бахтсизлик, деб билади. Бу миллатга садо-
қатнинг, Ватанга муҳаббатнинг ғоятда кучли 
ифодаси эди.

Ўтмишимизда ибрат оладиган, ҳаёт фао-
лиятидан сабоқ оладиган ва уларга эрга-
шадиган аждодларимиз кўп. Ўтган асрнинг 
бошларида Туркистон озодлиги, унинг бат-
ли-саодатли ҳаёти учун курашган улуғ аж-
додларимиздан бири Абдурауф Фитрат эди. 
Айтишларича, ўша даврда ҳукумат раҳбари 
бўлган Файзулла Хўжаев билан Абдурауф 
Фитрат яқин дўст бўлишган. Улар бир-бирини 
ҳар қандай шароитда қадрлаган ва ҳурмат 
қилишган. Ўтган асрнинг 30-йилларида Фай-
зулла Хўжаев Фитрат билан суҳбати чоғида 
“Ҳавонинг авзои бузуқ, шимолдан қора булут 

осмонимизни қоплаб келмоқда. Сен катта 
истеъдод соҳибисан, улкан олим ва мутафак-
кирсан. Сенга имконият яратсам, оиланг, бо-
лаларинг билан бирон бир тинч ўлкага бориб, 
хорижда ҳаётингни сақлаб, ўзбек миллати 
учун ижод қилсанг”, деган таклифни айтади. 
Фитрат эса, ҳеч иккиланмай “Айтганларинг 
рост бўлса, қора булут ўлкамиз осмонини бос-
тириб келаётган бўлса, бу эл бошига келган 
тўй. Мен Ватанимни, миллатимни ташлаб, жон 
сақлаб хорижга бормайман. Пешонамга нима 
ёзилган бўлса, ўшани халқим билан баҳам 
кўраман. Унинг ёнида бўламан”, деб жавоб 
беради.

Бу садоқат эди. Садоқат тушунчасининг 
энг ёрқин, энг баркамол, бутун моҳияти билан 
очилган ҳолати эди. Садоқат ҳақида кўп га-
пирамиз. Баъзан баландпарвоз, баъзан юксак 
пардаларда гапирамиз. Бироқ, реал ҳаётда, 
реал воқеликда, тақдиримиз ва ҳаётимиз 
билан боғлиқ бўлган вазиятда шахсий садо-
қатимизни кўрсата олмаймиз. Келишувчанлик 
йўлини танлаймиз.

Маълумки, улуғ жадидларимиз яшаган 
давр Туркистон ўлкасининг сиёсий, иқтисо-
дий, ижтимоий ва маънавий-руҳий инқирози 
даври бўлган. Жадидчи боболаримиз давр 
билан келиша олишмаган. Миллат ва Ватан 
озодлиги учун бутун имкониятларини, ақлий 
салоҳиятларини ишга солишган. Жумладан, 
Абдурауф Фитрат киши қалбини жунбушга 
келтирадиган, руҳиятига ларза соладиган ота-
шин изтиробларини очиқ-ойдин ифода этади:

“Эй улуғ Турон, арслонлар ўлкаси! Сенга 
не бўлди? Ҳолинг қалайдур? Нечук кунларга 
қолдик?

Ер юзининг салтанатларини сен қурма-
дингми? Ҳиндистоннинг, Эроннинг, Оврупа-
нинг улуғ ҳоқонларини сен юбормадингми?”, 
дейди ва ўзининг миллатга садоқатини, юртга 
соғинчини оловли сўзлар билан ифода этади. 
Ватанни аёл тимсолида кўради. Зотан, аёл 
ҳаётнинг боши. Ҳаётнинг мазмуни, яшаш 
шавқи Она тимсолида тўла намоён бўлади. 
Она – битта! Ватан ҳам битта! Шунинг учун 
Она-Ватан дейилади. Ватанни унга қиёс қи-
лишади. Фитрат Ватанни аёл образида кўради 
ва унга садоқатини шундай баён этади: 

“Ётсам тушимда, уйғонсам ёнимда, кўз юм-
сам миямда, кўз очсам қаршимда мунгли хаёл 
келиб турадур! Бу бир хотунки хаёли. Бир 
хотунки эгнида ипакли, лекин йиртиқ, эски 
бир кўйлакдан бошқа бир кийими йўқ. Бош-
оёқлари яланғоч, тирсакларигача қоп-қора 
лойқадан ботган, бақирурга товуши, қутулуга 
кучи қолмаган!...”

Ана шу тарзда Ватанга садоқат, унга му-
ҳаббат Фитратни ларзага солади. Унинг қалб 
титроқлари, оловли ҳиссиётлари, дардга тўла 
туйғулари садоқатга асосланади.

БАХШИДАЛИК САОДАТИ
Бугунги қалқиб турган дунёда, манфаат-

лар тўқнашуви тобора авж олаётган заминда 
Ватанни асраш, Ватан учун яшаш туйғусига 
эҳтиёж тобора ошиб бормоқда. Садоқат деган 
туйғу инсоннинг ўзини асраш билан бирга уни 
бетакрор қадриятга айлантирадиган қудрат.

Буни давлатимиз раҳбари Ш.Мирзиёевнинг 
яқинда Сурхондарё вилоятига ташрифида яна 
бир бор кўрдик. У турли катта давлатларнинг 
талаблари ҳақида гапираётиб “Ўзбекистон 
ким томонда. Ё у ёққа ўт, ё бу ёққа, дейишяп-
ти. Мен учун битта йўл бор: Миллатимнинг 
манфаати, халқимнинг манфаати, буюк Ўз-
бекистонимнинг манфаати. Бунинг учун мен 
жонимни ҳам беришга тайёрман”, деди.

Бу – биз юқорида тилга олган улуғ аж-
додларимиз сабоғининг амалий натижаси. 
Бу – юртпарвар, элпарвар, Ватанга ва ўз 
халқига улкан садоқатнинг ноёб кўриниши. 
Ҳар қандай шароитда миллат манфаати ва 
давлат обрў-эътибори учун ҳамма нарсага та-
йёр туриш каби ўзидан кечиб яшаш фазилати 
садоқат туйғуси билан боғлиқ.

Янги Ўзбекистон бутунлай янги тарихий 
шароитларда ўзининг замонавий қудратини 
намоён этмоқда. Бу серғалва, зиддиятли, қа-
рама-қаршиликларга тўла жаҳон ҳамжамия-
тида Ўзбекистон ўзининг қатъий сиёсий по-
зициясини, маънавий қудратини кўрсатмоқда.

Бироқ, буни кўпроқ давлат қиёфасида 
кўряпмиз. Ўзбекистон деб аталган шонли, 
шавкатли Ватанда бизнинг ҳар биримизда 
садоқат туйғуси етарли даражада борми? Мен 
садоқатлиман, деб баралла айта оламизми? 
Зарур бўлиб қолганда ҳеч иккиланмай шах-
сий садоқатимизни намоён қила оламизми? 
Бу саволлар анча мушкул, муаммоли масала.

Дунё ўзгараётган, инсоният турмуш 
тарзи ва руҳиятида кескин тебранишлар 
юз бераётган бир пайтда ғоявий чиниқ-
қан, садоқатли, миллат ва Ватан қайғуси 
билан яшайдиган авлодга эҳтиёж тобора 
ортиб бормоқда.

Бу эҳтиёжни қондирадиган манба оила му-
ҳити, таълим ва тарбия самарадорлиги. Тар-
бия – асосий мезон. Ғоявий чиниққан, юксак 
эътиқодли, Ватан ва миллатга садоқати кучли 
авлод керак бўлмоқда. Бутун куч-ғайратини, 
билими ва тажрибасини, ақлий салоҳиятини 
юрт тинчлиги ва эл фаровонлигига бахш эта-
диган, унга садоқат билан хизмат қиладиган 
фидойилар зарур. 

Нарзулла ЖЎРАЕВ, 
сиёсий фанлар доктори, профессор.

Ҳозирги дунё маънавий таназзул жараёнини бошдан кечирмоқда. 
Инсон ўз моҳиятини йўқотмоқда. Зотан, инсон ижтимоий ҳодиса. У 
бутун моҳияти билан кишилик ҳаётини яхшилик сари бурадиган, 
унга мазмун бахш этадиган, яшаш завқи, ҳаёт ишқи, гўзаллик, сао-
датни ва тирикликнинг беназир имконияти сифатида тушунадиган 
маънавий қудрат, руҳий жўшқинлик олами. 

Агар у ҳаётни шунчаки кун кечириш, ўткинчи ҳою ҳаваслар, ҳу-
зур-халоватлар, айшу ишрат имконияти деб билса, ўзининг аслини 
йўқотади. Одам шаклидаги бошқа жонзотга айланади. Инсоният 
ҳаёти замонавий цивилизация шароитида ўзлигини йўқотмоқда. 
Енгилтак турмуш тарзи чуқурлашиб бормоқда. Буни машҳур аме-
рикалик социолог Патрик Бьюкенен ўзининг “Ғарбнинг ҳалокати” 
номли китобида жуда катта изтироб билан баён этган. 

Унинг кузатишларига кўра, Европада кишилик жамияти ахлоқсиз-
лик, маънавий қашшоқлик, руҳий кемтиклик оқибатида инқирозга 
юз тутган. Жуда катта қадриятларга, буюк силжишларга гувоҳ бўл-
ган улкан маданият ва санъат соҳасидаги тараққиёт ўзининг моҳия-
тини йўқотмоқда. 

Одамлар тасаввуридаги худбинлик, маишатпарастлик, бугуннинг 
ўзи билан яшаш кайфияти инсон деган тушунчани чиппакка чиқар-
моқда. Қизлар она бўлишни, йигитлар ота бўлишни исташмаяпти. 
“Дунёга бир марта келдим, бир марта кўнглим тусаганича яшаб, бу 
дунёдан ўтишим керак”, деган қарашлар турмуш тарзига айланиб 
бормоқда. Инсоният ана шу тарзда инқирозга учрамоқда. “Бугун Ев-
ропада бешик ясайдиганлардан кўра тобут ясайдиганларнинг бозори 
чаққон бўлмоқда. Чунки жамиятда ёшлардан кўра қариялар, умри 
тугаб бораётган қатлам кескин ошиб бормоқда” дейди олим. Афсус-
ки, Европадаги бундай фожеавий ҳодиса шамоли дунё кезмоқда. У 
тарқалмоқда. Бутун инсониятнинг истиқболига шубҳа туғдирмоқда. 
Глобал ахлоқсизлик, маиший худбинлик инсоният тафаккурини ўз-
гартириб бормоқда. Ана шундай оғир, изтиробли, ғоятда драматик 
маънавий-руҳий ҳолат кишини бир зум ўйлатиб қўймоқда.

Пресс-тур давомида журналистларга ви-
лоятдаги банк тузилмалари эришаётган иқти-
содий кўрсаткичлар ҳақида маълумот берилди. 
Хусусан, жорий қилинаётган янги хизматлар 
ва мижозлар учун яратилган шароитлар билан 
атрофлича таништирилди. Кўрилаётган чоралар 
натижасида банк хизматлар турлари кўлами 
кенгайиб, банк мижозлари сони муттасил ошиб 
бораётгани қайд этилди.

Журналистларнинг дастлабки манзили Бу-
хоро шаҳри бўлди. Бу ерда пресс-тур иштирок-
чилари АТБ “Қишлоқ қурилиш банк” мижози 
“Inginering gaz avto servise” МЧЖ томонидан 
бунёд этилган автомашиналарга техник хизмат 
кўрсатиш маркази ва болалар учун кўнгилочар 
атракционлар мажмуаси билан танишишди.

Мазкур лойиҳанинг умумий қиймати 5  мил-
лион 715 минг АҚШ долларини ташкил этиб, 
шундан 4 миллион АҚШ доллари банк кредити 
ҳисобланади. Мазкур маблағлар ҳисобидан 12 
та янги иш ўрни яратилган. 

Оммавий ахборот воситалари вакиллари 
учун АТБ “Қишлоқ қурилиш банк” Когон банк 
хизматлари офиси биносида матбуот анжумани 
ўтказилди. Анжуманда журналистлар банк фао-
лиятининг 2022 йилдаги асосий кўрсаткичлари 
билан батафсил таништирилди.

– Ўтган йилда банк томонидан жами 7 751,6 
миллиард сўм кредит ажратилди, – дейди АТБ 
"Қишлоқ қурилиш банк" ахборот ва коммуни-
кациялар бошқармаси бошлиғи Шуҳрат Ори-
пов. – Шунингдек, 2022 йил давомида бевосита 
кичик бизнес субъектларини молиявий қўллаб-
қувватлашга ажратилган кредитлар 4 950,0 
миллиард сўм бўлиб, шундан 2 972,0 миллиард 
сўм айланма маблағлар ва 1 977,0 миллиард сўм 
инвестиция лойиҳаларига йўналтирилиши нати-
жасида жами 9 864 та та янги иш ўрни яратилди. 
Шунингдек, мамлакатимиз ижтимоий-иқтисодий 
ва маданий ҳаётида аёлларнинг тўлақонли иш-
тирокини таъминлаш, тадбиркор аёлларни мо-
лиявий қўллаб-қувватлаш мақсадига тадбиркор 
аёлларга ажратилган кредитлар миқдори 1 583,7 
миллиард сўмни ташкил этиб  1,4 баробарга 
ошишига эришилди.

Анжумандан сўнг пресс-тур дастурига муво-
фиқ, Когон шаҳридаги “Акбаржон Баракат” МЧЖ 
томонидан амалга оширилган дон маҳсулотлари-

ни қайта ишлаш ва ун ишлаб чиқариш лойиҳаси 
билан яқиндан танишишга йўл олдик.

– Умумий қиймати 3 миллион 600 минг АҚШ 
доллари бўлган лойиҳа асосида ун ишлаб чи-
қарувчи корхона фаолиятини йўлга қўйдик, – 
дейди МЧЖ раҳбари Амирбек Бозоров. – Мазкур 
лойиҳани амалга ошириш учун АТБ «Қишлоқ қу-
рилиш банк» молиявий кўмагидан фойдаландик. 
Банк бизга 3 миллион АҚШ доллари миқдорида 
кредит ажратди. Бугунги кунда бир ойда 120 
минг тонна буғдойни қайта ишлаб, вилоят аҳо-
лисига ун маҳсулотларини етказиб бермоқдамиз. 
Яқин кунларда фаолиятимизни янада кенгайти-
риб бир ойда 200 тонна буғдойни қайта ишлаш-
ни ражалаштирганмиз. Корхонамизда ҳозирда 
21 нафар ишчи-ходим доимий иш ўрнига эга. 
Фаолиятимизни янада кенгайтириш ниятидамиз. 
Бу мақсадимиз амалга ошса яна 10 нафар янги 
иш ўрни ташкил этилади.  

Кейинги манзил Когон тумани бўлди. 
Бу ерда “Inginering gaz avto servis” МЧЖ 
банкнинг имтиёзли кредитидан фойдаланиб 

нефтни қайта ишлашга ихтисослаштирилган 
янги корхонани бунёд этиб, фойдаланишга 
топширибди.

– Тадбиркорлик қилганлар яхши били-
шадики, ҳар бир каттароқ бизнес лойиҳани 
амалга оширишда молиявий жиҳатдан қўл-
лаб-қувватловчи яқин ҳамкорга эҳтиёж бўла-
ди, – дейди “Inginering gaz avto servis” МЧЖ 
раҳбари Сирожиддин Турдиев. – Тадбиркорлик 
фаолиятим давомида бизнесимни кенгайтириш 
учун дўстларим ва яқин таниш-билишлардан 
ўрни келганда молиявий жиҳатдан ёрдам бе-
риб туришини сўраган вақтларим ҳам бўлган. 
Аммо, кўп тармоқли корхона фаолиятини йўл-
га қўйиш учун эса фақат тижорат банклари 
сенга беминнат яқин кўмакчи бўлар экан. АТБ 
«Қишлоқ қурилиш банк»нинг молиявий кўмаги 
эвазига бугун масъулияти чекланган жамияти-
миз кўп тармоқли корхонага айланди. Бунда 
«Қишлоқ қурилиш банк»нинг ҳиссаси катта. 
Аслида тадбиркорликни бошлаганимдан буён 
ушбу банк мени молиявий жиҳатдан ҳар доим 
қўллаб-қувватлаб келмоқда. Мисол учун, ўтган 
йили 1 декабрда нефтни қайта ишлайдиган 
корхонамиз ишга тушди. Ушбу корхонамиз 
лойиҳасининг умумий қиймати 10 миллион 
900 минг АҚШ долларини ташкил қиларди. 
Ўзимизнинг маблағимиз етарли бўлмагани 
учун банкка мурожаат қилдик. Банк имтиёзли 
кредит эвазига 8 миллион АҚШ доллари миқдо-
рида молиявий ёрдам кўрсатди. Ушбу маблағга 
Италия, Туркия, Хитой ва Россия давлатла-
ридан нефть маҳсулотлари ишлаб чиқаришга 
мўлжалланган энг замонавий ускуналарни олиб 
келиб ўрнатдик. Корхона иш бошлаши эвазига 
бугунги кунда 50 нафар ишчи ходим доимий 
иш ўрнига эга бўлди.

Ҳозирда корхонамиз йилига 50 минг тонна 
нефть маҳсулотларини қайта ишлаб, аҳолига 
сифатли дизель ва бинзен ёқилғисини жамия-
тимизга қарашли автомобилларга ёқилғи қўйиш 
шохобчалари орқали етказиб бермоқдамиз. 
Зарур бўлган хом ашёни эса Туркманистон дав-
латидан олиб келаяпмиз, яъни импорт қиляпмиз. 
Бундан ташқари, ишлаб чиқараётган маҳсулот-
ларимизни қўшни давлатларга экспортини ҳам 
йўлга қўйганмиз. Мисол учун, ўтган йили Афғо-
нистонга 2 миллион долларлик маҳсулотлар экс-

портини амалга оширдик. Жорий йилда эса бу 
давлатга 5 миллион долларлик дизель ва бинзен 
ёқилғисини экспорт қилишни ражалаштирган-
миз. Бир сўз билан айтганда, банкнинг молиявий 
ёрдами асосида фаолиятимиз кенгайиб, экспорт 
салоҳиятимиз ортиб бормоқда.

Куннинг иккинчи ярмида журналистлар 
ушбу тумандаги “Қоровулбозор агро парранда” 
МЧЖнинг товуқларга озуқа-ем ишлаб чиқариш 
заводи ва паррандачилик фермасига бориш-
ди. Мазкур масъулияти чекланган жамият кўп 
йиллардан буён паррандачилик соҳасида фао-
лият юритиб келмоқда экан. Аввалига жамият 
бройлер товуқларни кўпайтириб, гўшт ва тухум 
маҳсулотларини истеъмолчиларга етказиб бериб 
келган бўлса, эндиликда паррандачилик ферма-
сига қўшимча равишда озуқа-ем ишлаб чиқариш 
заводини ҳам ишга туширибди. Ушбу заводнинг 
бунёд этилишига банк томонидан 1 миллион 
АҚШ долларига тенг кредит маблағи ажратилган. 
2022 йил 1 апрелда иш бошлаган завод йилига 
10 минг тонна парранда озуқасини ишлаб чиқа-

риш билан бирга, 15 нафар фуқарони доимий 
иш билан таъминлаган. Эътиборли жиҳати, бу-
гунги кунда паррандачилик фермасида йилига 
564,5 тонна бройлер гўшти ва 12,8 миллион 
дона тухум маҳсулотлари ҳам ишлаб чиқарилиб 
ички бозорларимизга етказиб берилмоқда.

– Туманимизда мана шундай фермалар таш-
кил этилиб, иш фаолиятини бошлаётгани биз 
каби доимий иш ўрнига эга бўлмаган эркак ва 
аёлларнинг бандлигини таъминламоқда, – дейди 
паррандачилик фермасининг ишчиси Олия Бў-
ронова. – Тўғрисини айтадиган бўлсам, ҳозирги 
шароитда оилада бир киши ишлаб топаётган 
даромади оилани тебратишга зўрға етади, де-
сам хато гапирмаган бўламан. Шу боисдан би-
рон-бир жойда ўзим ҳам ишласам рўзғоримизга 
анча фойдам тегарди, деб ўйлардим. Боиси, 3 
нафар фарзандимнинг яхши таълим даргоҳла-
рида ўқишини хоҳлардим. Турмуш ўртоғимнинг 
олаётган маоши эса кундалик эҳтиёжларимиздан 
ортмасди. Бу ферманинг иш бошлагани мен каби 
ишсизларни иш билан таъминлади. Оиламизга 
даромад олиб кирди. Бундан жуда хурсандман. 
Ҳа айтганча, катта фарзандим бу йил универси-
тетга шартнома асосида ўқишга кирди. Бу ерда 
ишлаётганим боис, рўзғоримиздан орттириб 
шартнома пулларини ҳам қийналмасдан тўлаяп-
миз. Фурсатдан фойдаланиб, «Қишлоқ қурилиш 
банк»ига раҳматимни айтмоқчи эдим. Чунки, 
уларнинг бераётган молиявий ёрдамлари эвази-
га мана шундай янгидан-янги фермалар очилиб, 
иш бошлаётгани қанчалаб ишсиз фуқароларнинг 
ишли бўлиши билан бирга, фаровон ҳаёт кечи-
ришига таянч бўлаяпти.

Пресс-тур иштирокчиларининг кейинги ман-
зили трикотаж маҳсулотлар ишлаб чиқаришга 
ихтисослашган Бухоро туманидаги “Бух Ма-
даният Текст” масъулияти чекланган жамияти 
бўлди. Ушбу корхона банкнинг 500 миллион 
сўмлик кредити эвазига замонавий тикув маши-
налари билан жиҳозланиб, 25 та янги иш ўрни 
ташкил этилган. Асосийси, бир гуруҳ маҳаллий 
ёшлар доимий иш ўринларига эга бўлишди.

Бу манзилдан сўнг журналистлар Бу-
хоро шаҳрида банк мижози ҳисобланган 
“OLTINIRMOQ" хусусий корхонаси томонидан 
барпо этилган болалар ўйингоҳи ва кинотеатр 
фаолияти билан танишди. Жами қиймати 57 
миллиард сўмга тенг лойиҳани ишга туширишда 
банк томонидан 31 миллиард сўм миқдорида 
молиявий сармоя ажратилган. Ушбу масканда 
болалар учун турли замонавий аттракционлар, 
кинотеатр, WEB ўйинлар, ошхона ҳамда савдо 
дўконлари мавжуд. Журналистлар бу ерда аҳо-
лининг мароқли дам олиб, ҳордиқ чиқараётгани-
га гувоҳ бўлишди.

Қадимий Бухоро ўз мўъжизавийлиги билан 
юртдошларимиз ва хорижлик меҳмонлар наза-
рига тушган. Шу боисдан, туризмнинг ривожла-
нишида сифатли ва қулай меҳмонхоналарнинг 
муҳим ўрни бор. Бу йўналишда ҳам банк тадбир-
корларга меҳмонхоналар қуриш учун молиявий 
ёрдамини кўрсатиб келмақда. Хусусан, “Субҳи 
Содиқ Файз ”МЧЖга қарашли “Бухорои шариф” 
номли янги меҳмонхона бунёд этилишига банк 
томонидан 1 миллиард сўм имтиёзли кредит 
ажратилган. Меҳмонхон ишга тушиши билан 5 
нафар фуқаро доимий иш ўрнига эга бўлишгани 
ҳар жиҳатдан аҳамиятлидир

Бухородаги йирик корхоналардан бири “Шох-
руд” АЖ спиртли ичимликлар ишлаб чиқариш 
заводи бўлиб, у йилига 75 миллиард 550 мил-
лион сўмлик маҳсулот ишлаб чиқариш қувватига 
эга. Корхонанинг янги фаолиятига банк кредити 
ҳисобидан 1 миллион 100 минг АҚШ доллари аж-
ратди. Ушбу маблағ эвазига заводнинг фаолияти 
янада кенгайиб, коньяк ва вино маҳсулотлари 
ишлаб чиқаришга ихтисослашган корхона ишга 
туширилди. Натижада 60 та янги иш ўрни яра-
тилди. Корхона ўз маҳсулотларининг салмоқли 
қисмини хорижга экспорт қилинаётгани эса 
иқтисодиётимиз янада ривожланишига муносиб 
ҳисса бўлиб қўшилмоқда.

Умуман олганда, оммавий ахборот воситалари 
ходимлари Бухоро вилоятида амалга оширилаёт-
ган иқтисодий ислоҳотларда банкнинг салмоқли 
ҳиссаси борлигининг гувоҳи бўлишди. Бир сўз 
билан айтганда, «Қишлоқ қурилиш банки» кўма-
ги билан амалга оширилаётган ҳар бир лойиҳа, 
яратилаётган ҳар бир иш ўрни қанчадан-қанча 
одамларнинг фикри, ҳаётга муносабатини яхши 
томонга ўзгартирмоқда. Ўзидан, ишидан рози 
кишиларни кўрганда сенинг ҳам астойдил иш-
лагинг келаверади.

Тоштемир ХУДОЙҚУЛОВ,
“Ўзбекистон овози” мухбири.  

АТБ “Қишлоқ қурилиш банки”

янги иш ўринлари яратилишига, аҳоли фаровонлигига хизмат қилмоқда
ÀÆÐÀÒÈËÀ¨ÒÃÀÍ ÊÐÅÄÈÒËÀÐ

“Қишлоқ қурилиш банки” республика 
оммавий ахборот воситалари учун Бухо-

ро вилоятига пресс-тур ташкил қилиб, 
банк молиявий кўмагида амалга оши-

рилаётган инвестицион лойиҳаларнинг 
амалий натижалари билан бевосита 

таништирди.
Айни пайтда Бухоро вилоятида АТБ 

“Қишлоқ қурилиш банк” нинг 3 та банк 
хизматлари офиси, 6 та банк хизматла-

ри маркази ҳамда 3 та ипотека шўъба 
маркази фаолият кўрсатмоқда. Шунинг-
дек, мос равишда 22 та чакана амалиёт 
кассалари ва валюта айирбошлаш шо-
хобчалари мавжуд бўлиб, улар орқали 

вилоятда жами 113 628 нафар жисмоний 
ҳамда 6785 та юридик шахсга сифатли 

банк хизматларини кўрсатиб келмоқда.

Педагог ходимларнинг хизмат вази-
фаларини бажаришига тўсқинлик қил-
ганлик учун жавобгарлик кучайтирили-
ши муносабати билан Президент томо-
нидан имзоланган Қонунга (ЎРҚ–826, 
27.03.2023 й.) асосан Жиноят ҳамда 
Маъмурий жавобгарлик тўғрисидаги 
кодексларга қўшимча ва ўзгартишлар 
киритилди

Жиноят кодексига киритилган кў-
шимчага кўра, меҳнатга бирон-бир 
шаклда маъмурий тарзда мажбурлаш 
таълим ташкилоти педагог ходимига 
нисбатан худди шундай қилмиш учун 
маъмурий жазо қўлланилганидан ке-
йин содир этилса, қуйидаги жазо чо-
раларидан бири қўлланилишига сабаб 
бўлади:

– БҲМнинг 150 бараваридан 200 
бараваригача (45 млн сўмдан 60 млн 
сўмгача) миқдорда жарима; 

– 3 йилгача муайян ҳуқуқдан маҳ-
рум қилиш; 

– 3 йилгача ахлоқ тузатиш ишлари. 
Илгари бундай норма мавжуд эмас 

эди.
Маъмурий жавобгарлик тўғрисида-

ги кодексга кўра, меҳнатга бирон-бир 
шаклда маъмурий тарзда мажбурлаш 
БҲМнинг 50 бараваридан 100 барава-
ригача (15 млн сўмдан 30 млн сўмга-
ча) миқдорда жарима солишга сабаб 
бўлади. 

Эндиликда мазкур Кодексга кири-
тилган ўзгартиш ва қўшимчага кўра, 
худди шундай ҳуқуқбузарлик таълим 
ташкилоти педагог ходимига нисбатан 
содир этилса, БҲМнинг 100 баравари-
дан 150 бараваригача (30 млн сўмдан 
45 млн сўмгача) миқдорда жарима со-
лишга сабаб бўлади. 

Илгари бундай норма мавжуд эмас 
эди.

Шунингдек, педагог ходимнинг кас-
бий фаолиятига таълим олувчиларнинг 
билимини тўғри ва холис баҳолашига 
таъсир кўрсатиш билан ифодаланган 
тарзда қонунга хилоф равишда арала-
шиш ёки унинг хизмат вазифаларини 
бажаришига тўсқинлик қилиш:

– фуқароларга БҲМнинг 7 бара-
варидан 10 бараваригача (илгари 5 
баравардан 7 бараваргача), мансабдор 
шахсларга эса 10 бараваридан 15 ба-
раваригача (илгари 7 баравардан 10 
бараваргача) миқдорда жарима солиш-
га сабаб бўлади.

Бундан ташқари, худди шундай ҳу-
қуқбузарликлар маъмурий жазо чораси 
қўлланилганидан кейин 1 йил давоми-
да такрор содир этилса:

– фуқароларга БҲМнинг 10 бара-
варидан 15 бараваригача (илгари 7 
баравардан 10 бараваргача), мансаб-
дор шахсларга эса 15 бараваридан 
20 бараваригача (илгари 10 бара-
вардан 15 бараваргача) миқдорда 
жарима солишга ёки 15 суткагача 
маъмурий қамоққа олишга (илгари 
ушбу жазо чораси қўлланилмаган) 
сабаб бўлади.

ТИББИЁТ ХОДИМИ 
ФАОЛИЯТИГА ТЎСҚИНЛИК 
ҚИЛГАНЛИК УЧУН 
МАЪМУРИЙ ЖАВОБГАРЛИК 
БЕЛГИЛАНДИ

Тиббиёт ходимининг қонуний тиб-
бий фаолиятига тўсқинлик қилганлик 
учун жавобгарлик белгиланиши му-
носабати билан Президент томони-
дан имзоланган Қонунга (ЎРҚ–827, 
27.03.2023 й.) асосан Маъмурий жа-
вобгарлик тўғрисидаги кодексга қў-
шимча киритилди.

Унга кўра, мазкур Кодекс қуйидаги 
мазмундаги норма билан тўлдирилди:

– Тиббиёт ходимининг қонуний тиб-
бий фаолиятига тўсқинлик қилиш ёки 
шу мақсадда тиббиёт ходимига қонунга 
хилоф равишда ҳар қандай шаклда 
таъсир ўтказиш:  

– фуқароларга БҲМнинг 5 барава-
ридан 7 бараваригача (1,5 млн сўмдан 
2,1 млн сўмгача), мансабдор шахсларга 
эса 7 бараваридан 10 бараваригача 
(2,1 млн сўмдан 3 млн сўмгача) миқ-
дорда жарима солишга ёки 15 суткага-
ча муддатга маъмурий қамоққа олишга 
сабаб бўлади.

ҚОНУНЧИЛИКДАГИ 
ЯНГИЛИКЛАР 

ПЕДАГОГЛАР ФАОЛИЯТИГА 
НОҚОНУНИЙ АРАЛАШГАН 
МАНСАБДОР ШАХСЛАР 
МАЪМУРИЙ ҚАМОҚҚА 
ОЛИНИШИ МУМКИН

